
PERTANYAAN

DARIPADA

NO. SOALAN

LlSAN

DATO DR MUJAHID YUSOF RAWA
(PARIT BUNTAR)

2 NOVEMBER 2015 (ISNIN)

10

SOALAN

Dato Dr Mujahid Yusof Rawa (Parit Buntar) minta PERDANA MENTERI

menyatakan usaha untuk berhubung dengan semua entiti NGO bagi

rnewujudkan sebuah masyarakat madani yang memainkan peranan semak

imbang dipelihara.

JAWAPAN

Tuan Yang Oi Pertua,

JPNIN sebagai agensi Kerajaan yang berperanan memelihara dan

mengukuhkan perpaduan sentiasa menyediakan ruang dan peluang

kepada semua pihak untuk sama-sama bergerak ke arah usaha ini.

Tanggung jawab memupuk dan mengekalkan perpaduan adalah usaha



bersama semua pihak. Sehubungan itu, penglibatan dan kerjasama

pelbagai pihak dikenali sebagai Rakan Perpaduan melalui agensi

Kerajaan, badan korporat dan NGO turut diberi keutamaan. Pendekatan

mendampingi dan mendidik dengan izin engage and educate merupakan

mekanisme yang sentiasa diketengahkan dalam menghadapi cabaran

mendatang bertujuan untuk menyatupadukan rakyat. JPNIN sentiasa

membuka ruang kepada semua NGO untuk bekerjasama dalam

menjalankan program-program untuk mengukuhkan perpaduan rakyat.

Bermula Januari sehingga Oktober 2015 sebanyak 20 program yang

melibatkan 20 NGO telah menjalin kerjasama denqan JPNIN,

diantaranya adalah dengan izin - Program Say Something Nice,

Interfaith Drama & Orchestra IIBridges & Walls", World Interfaith

Harmony Week (WIHW), International Day for Peace.

Penglibatan NGO telah diberi keutamaan di dalam Pelan Strategik JPNIN

2013 - 2017 di bawah Teras 3 - Pengukuhan Jaringan Sosial , di mana

mekanisme perpaduan sedia ada diperkukuhkan supaya berupaya

membina jaringan sosial dengan agensi dan badan bukan kerajaan (NGO) .

Strategi pelaksanaannya dengan membina, mengukuh dan meningkatkan

.jarinqan sosial untuk tujuan keharmonian masyarakat.

Penglibatan NGO sangat relevan dengan usaha meningkatkan perpaduan

kerana penyertaannya NGO yang terdiri daripada kumpulan sasar yang

mempunyai kepelbagaian latar belakang sosial, agama dan sebagainya.

Ruang dan peluang yang sama diberikan kepada semua entiti NGO tanpa

mengira latar belakang dan fahaman politiknya .



Maka dengan kerjasama, sokongan penuh dan usaha gigih dari semua

pihak amat diharapkan dalam usaha memelihara, memupuk dan

memperkukuhkan perpaduan dan keharmonian masyarakat Malaysia. Ini

adalah objektif utama seperti yang dihasratkan oleh VAB Perdana

Menteri Malaysia di dalam RMK-11, Meningkatkan Kesejahteraan

Rakyat.



NO SOALAN :11

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. DATUK LINDA TSEN THAU LIN

(BATU SAPI)

LlSAN

02.11.2015

Y.B. DATUK LINDA TSEN THAU LIN [ BATU SAPI] minta MENTERI

KEWANGAN menyatakan tindakan yang akan diambil un t uk

mengurangkan kesan buruk kepada rakyat terutamanya yang bergantung

kepada barang-barang dan perkhidmatan luar negara, akibat daripada

kejatuhan nilai Ringgit Malaysia.

JAWAPAN

Untuk .makluman Ahli Yang Berhormat, nilai ringgit menyusut berbanding

mata wang utama dan serantau dalam tempoh sembilan bulan pertama

2015. Ringgit serta kebanyakan mata wang utama dan serantau secara

amnya berada pada trend menurun disebabkan oleh pengukuhan dolar AS



berikutan aktiviti ekonomi AS yang bertambah baik dan jangkaan kenaikan

kadar faedah. Ketidaktentuan perkembangan dalam pasaran kewangan

global dan kebimbangan terhadap kelembapan ekonomi China serta

penurunan yuan pada bulan Ogos turut menjejaskan prestasi mata wang

serantau. Tambahan pula, ringgit mengalami penurunan lebih ketara

dalam ternpoh tersebut disebabkan kejatuhan harga komoditi dunia dan

faktor tempatan .

2. Seperti mana-mana sistem kadar pertukaran yang fleksibel, turun naik

jangka masa pendek adalah sesuatu yang berlaku dalam pergerakan

matawang seperti ringgit, terutamanya dalam persekitaran global yang

tidak menentu. Objektif dasar Kerajaan menerusi Bank Negara Malaysia

(BNM) adalah untuk memastikan keadaan yang teratur dalam pasaran

pertukaran asing ringgit. Ini adalah penting memandangkan Malaysia

merupakan sebuah ekonomi yang sangat terbuka dengan aktiviti

perdagangan dan pelaburan antarabangsa yang tinggi.

Untuk makluman Ahli-Ahli Yang Berhormat,

3. Oi antara langkah-Iangkah yang telah diambil oleh Kerajaan bagi

menangani kesan buruk kepada rakyat terutamanya yang bergantung

kepada barang-barang dan perkhidmatan luar negara, akibat daripada



kejatuhan nilai mata wang ringgit adalah seperti berikut:

a. pada 20 [anuari. Kerajaan telah mengumumkan bahawa perkhidmatan

gantian-import seperti perkhidmatan perkapalan, pelabuhan, pendidikan

dan profesional dipromosi secara aktif bagi mengurangkan

kebergantungan kepada sumber luar;

b. pada 14 September, Kerajaan melalui Jawantankuasa Khas Ekonomi

(JKE) telah mengecualikan duti import ke atas 90 baris tarif yang terdiri

daripada alat ganti, bahan guna habis dan peralatan penyelidikan yang

tidak dikeluarkan dalam negara dan adalah khusus untuk sektor

perkilangan; dan

c. pada 23 Oktober, rnetalui Bajet 2016 pula Kerajaan telah

mengurangkan kesan penyusutan nilai mata wang ke atas harga barangan

import dengan:

"l, memperluaskan barangan kadar sifar GST kepada semua jenis ubat,

makanan terpilih seperti dhal dan makanan berasaskan kacang serta

susu bayi;

ii. membenarkan Syarikat MRO menyertai Skim Pedagang Diluluskan

(Approved Trader Scheme) dan tidak perlu membayar GST ke atas

pengimportan barang;



iii. memberi pelepasan GST bagi pengimportan semula barangan yang

telah dieksport secara sementara bagi tujuan promosi, penyelidikan

atau pameran; serta

iv. memberi Pelepasan GST pengimportan semula peralatan yang layak

yang dieksport secara sementara bagi tujuan sewaan dan pajakan

seperti pelantar minyak dan platform terapung.



SOALAN NO. 12

PEMBERITAHUAN PERTANYAAN BAGI JAWAPAN LlSAN

MESYUARAT KETIGA. PENGGAL KETIGA.

PARLIMEN KETIGA BELAS.

MAJLlS MESYUARAT DEWAN RAKYAT

PERTANYAAN

DARIPADA

TARIKH

SOALAN

LlSAN

PUAN KASTHURIRAANI AlP PATTO

[ BATU KAWAN ]

2 NOVEMBER 2015 (ISNIN)

Puan Kasthuriraani alp Patto [Batu Kawan] minta MENTERI

PEMBANGUNAN WANITA, KELUARGA DAN MASYARAKAT

menyatakan sebab mengapa Malaysia telah membuat reservasi 5

perkara dalam Konvensyen Hak Kanak-kanak (Convention on the Rights

of the Child) iaitu perkara 2, 7, 14, 28 (a) (1) dan 37 apabila

menandatangani CRC pada 1995. Jika belum, bilakah Malaysia akan

meratifikasi kelima-lima perkara ini.

1



JAWAPAN: YB DATe' SRI ReHANI ABDUL KARIM, MENTERI

PEMBANGUNAN WANITA, KELUARGA DAN MASYARAKAT

Tuan Yang di-Pertua,

Malaysia telah meratifikasi CRC sejak 17 Februari 1995. Sehingga kini,

Malaysia masih mempunyai reservasi terhadap lima (5) Artikel iaitu

Artikel 2 (tiada diskriminasi), 7 (isu nama dan kewarganegaraan), 14

(kebebasan berfikir, rasa hati dan beragama) 28(a)(1) (pendidikan

rendah percuma kepada semua kanak-kanak) dan 37 (penyeksaan dan

pelucut hak kebebasan).

Reservasi dibuat ke atas Artikel 2 kerana ia bercanggah dengan

Perlernbaqaan dan ketetapan dasar Kerajaan antaranya seperti hak dan

keistimewaan kaum bumiputera, kedudukan istimewa anak negeri

Sabah dan Sarawak dan kedudukan agama Islam sebagai agama

Persekutuan.

Reservasi dibuat ke atas Artikel 7 adalah berdasarkan kepada dasar

Kerajaan mengenai pemberian tarat" kewarganegaraan di mana

pengecualian hanya boleh diberikan dalam hal-hal tertentu melalui

permohonan. Pada masa ini, kanak-kanak di Malaysia mempunyai hak

2



untuk didaftarkan kelahirannya, hak terhadap suatu nama dan hak untuk

mengetahui serta dijagai oleh ibu bapanya sekiranya keadaan

mengizinkan.

Reservasi dibuat ke atas Artikel 14 kerana ianya bercanggah dengan

Perlembagaan Persekutuan yang menyatakan bahawa agama

seseorang yang di bawah umur 18 tahun hendaklah ditetapkan oleh ibu

atau bapa atau penjaganya.

Reservasi dibuat ke atas Artikel 28(1)(a) memandangkan hak untuk

pendidikan wajib dan percuma di sekolah-sekolah bantuan Kerajaan

hanya terpakai kepada kanak-kanak warganegara Malaysia sahaja.

Walau bagaimanapun, akses kepada pendidikan di sekolah-sekolah

Kerajaan untuk kanak-kanak warganegara asing dibenarkan kepada

mereka yang mempunyai dokumen sah yang dikeluarkan oleh Jabatan

Imigresen Malaysia dengan dikenakan yuran yang ditetapkan .

Malaysia masih mempunyai reservasi ke atas Artikel 37 memandangkan

masih terdapat hukuman rotan, hukuman penjara dan hukuman mati

yang diperuntukkan di dalam Akta Kanak-Kanak 2001, Kanun

Keseksaan, Akta Senjata Api (Penalti Lebih Berat) 1971 dan Akta

Senjata 1960. Walau bagaimanapun, Akta Kanak-Kanak 2001

3



memperuntukkan bahawa hukuman mati tidak boleh diumumkan atau

direkodkan ke atas pesalah kanak-kanak yang telah disabitkan dengan

kesalahan Sebagai ganti hukuman mati, Mahkamah hendaklah

memerintahkan supaya kanak-kanak tersebut ditahan dipenjara selama

yang diperkenankan oleh YDPA atau Raja atau Yang diPertua Negeri

mengikut bidangkuasa masing-masing.

Sungguhpun demikian, Kerajaan dari semasa ke semasa meneliti dan

berusaha dalam menyediakan alternatif hukuman berorientasikan

pemulihan dan pendidikan kepada kanak-kanak yang terlibat dengan

jenayah termasuk cadangan untuk menghapuskan hukuman rotan oleh

Mahkamah Kanak-Kanak di dalam pindaan Akta Kanak-Kanak 2001.

Bagi memastikan usaha-usaha menarik balik reservasi yang dikekalkan

tersebut secara berterusan, Kementerian telah menubuhkan

Jawatankuasa Teknikal Konvensyen Antarabangsa iaitu Konvensyen

Mengenai Hak Kanak-Kanak (eRe) dengan dianggotai oleh

kementerian/jabatan berkaitan termasuk SUHAKAM bagi meneliti

cadangan kemungkinan untuk menarik balik reservasi terhadap

beberapa artikel dalam konvensyen tersebut.

4



NO. SOALAN : 13

PEMBERITAHUAN PERTANYAAN BAGI JAWAPAN LlSAN

MESYUARAT KETIGA. PENGGAL KETIGA.

PARLIMEN KETIGA BELAS.

MAJLIS MESYUARAT DEWAN RAKYAT

PERTANYAAN

DARIPADA

TARIKH

SOALAN

LISAN

DATO' ABD. AZIZ BIN HAJI SHEIKH

FADZIR

[ KULIM BANDAR BAHARU ]

2 NOVEMBER 2015 (ISNIN)

Dato' Abd. Aziz bin Haji Sheikh Fadzir [ Kulim Bandar Baharu ] minta

PERDANA MENTERI menyatakan apakah peranan penubuhan

Jawatankuasa Khas Ekonomi (JKE) dalam mengembalikan struktur

ekonomi negara ke arah lebih baik dan adakah dengan penubuhan JKE

ini akan lebih membantu memulihkan kejatuhan nilai ringgit yang berlaku

kini serta bagaimanakah Jawatankuasa Khas Ekonomi (JKE) membantu

mencari satu solusi yang lebih baik dalam meningkatkan taraf hidup

masyarakat Malaysia di semua peringkat.



JAWAPAN: YB SENATOR DATO' SRI ABDUL WAHID B. OMAR,

MENTERI 01 JABATAN PERDANA MENTERI

Tuan Yang di-Pertua,

Kerajaan mengambil langkah proaktif serta melaksanakan strategi

penqukuhan ekonomi yang berterusan bagi memastikan asas ekonomi

sentiasa berdaya tahan. Ini kerana ketidaktentuan kedudukan global

semasa memerlukan tindakan yang lebih responsif bagi mengurangkan

sebarang impak ketidaktentuan global kepada ekonomi negara.

Dalam hubungan ini, Kerajaan telah menubuhkan Jawatankuasa Khas

Ekonomi (JKE) pada 26 Ogos 2015 untuk merangka langkah dan

strategi jangka pendek dan sederhana untuk menangani kejatuhan nilai

ringgit yang berterusan serta mengurangkan impak negatif ke atas

kedudukan ekonomi dan kewangan negara.

Tiga bidang tugas utama JKE adalah untuk:

1. Mempertimbangkan perancangan serta-merta dan jangka sederhana

sebagai tindakan untuk menstabilkan nilai ringgit, mengukuhkan

keyakinan dalam pasaran modal, mengekalkan kestabilan pasaran

kewangan dan mengukuhkan lagi asas-asas ekonomi Malaysia;

2. Merangka dan memantau strategi jangka pendek dan pelan tindakan

untuk mengekalkan pertumbuhan ekonomi yang mampan; dan

2



3. Mengenal pasti isu dan masalah lain yang menghalang pertumbuhan

ekonomi serta merangka langkah-Iangkah penyelesaian yang

bersesuaian.

JKE yang diadakan pada setiap minggu, dipengerusikan oleh saya

selaku Menteri di Jabatan Perdana Menteri. Keahlian JKE terdiri

daripada tokoh-tokoh korporat dan perbankan, kapten industri, pakar

akademik dan wakil persatuan serta dianggotai oleh beberapa ahli ex

officio daripada pegawai tertinggi Kementerian Kewangan; Kementerian

Perdagangan Antarabangsa dan Industri; Bank Negara Malaysia;

Suruhanjaya Sekuriti, Pejabat Perdana Menteri dan Unit Perancang

Ekonomi, Jabatan Perdana Menteri. Pihak-pihak lain yang berkaitan

akan dijemput dari semasa ke semasa berdasarkan kepada isu-isu

semasa.

Pada 14 September 2015, berdasarkan cadangan JKE, YAB Perdana

Menteri Malaysia telah mengumumkan langkah-Iangkah pro-aktif yang

akan diambil oleh Kerajaan bagi menangani suasana ekonomi global

yang tidak menentu dan berpotensi memberi impak negatif kepada

ekonomi Malaysia. Empat matlamat utama langkah-Iangkah pro-aktif

- ekonomi yang diumumkan adalah untuk:

1. Menstabilkan pasaran kewangan;

2. Menyokong aktiviti perniagaan;

3. Meningkatkan kesejahteraan rakyat; dan

4. Meningkatkan integriti institusi.

Sekian, terima kasih.

3



NO SOALAN :14

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. TUAN MOHAMED AZMIN BIN ALI

(GOMBAK)

LISAN

02.11.2015

Y.B. TUAN MOHAMED AZMIN BIN ALI rGOMBAK] minta MENTERI

KEWANGAN menyatakan apakah strategi Bank Negara Malaysia (BNM)

untuk berdepan dengan krisis kejatuhan nilai Ringgit yang semakin parah.

JAWAPAN

Untuk maklumzn Ahli Yang Berhormat, penyusutan kadar pertukaran nilai

ringgit sejak Akhir September 2014 bukanlah suatu kes terpenc il dan

ianya didorong terutamanya oleh faktor luaran. Dalam tempoh September

2014 hingga 16 Oktober 2015, nilai ringgit menyusut sebanyak 21.6%,

terutamanya didorong oleh aliran keluar portfolio. Mata wang serantau

yang lain turut mengalami penyusutan nilai antara 5.9% sehingga 19.5%



berbanding dolar AS dalam tempoh yang sama. Walau bagaimanapun,

baru-baru ini, trend ini mula menunjukkan perubahan dan nilai ringgit

menjadi kukuh sebanyak 6.5°,10 bagi tempoh 1 Oktober sehingga 16

Oktober 2015.

2. Penyusutan nilai ringgit adalah disebabkan oleh jangkaan pelabur

terhadap kemungkinan kadar faedah di AS dinaikkan. Ini telah

menggalakkan minat pelabur terhadap pegangan aset dalam nilai dolar AS

lantas menyebabkan aliran keluar daripada pasaran negara membangun

pesat berkembang. Tambahan pula, kebimbangan pelabur terhadap

pertu mbu han ekonomi seranta u ya ng dicetuska n oleh prospek

pertumbuhan lebih perlahan di China telah meningkatkan aktiviti

penghindaran risiko oleh para pelabur di pasaran negara membangun

pesat berkembang serta menambah tekanan terhadap mata wang

serantau, Ketidaktentuan perkembangan ekonomi di Greece dan

kebimbangan terhadap kelembapan ekonomi China serta penuninan yuan

pada bulan Ogos turut menjejaskan prestasi mata wang serantau . Mata

wang negara pengeksport komoditi, termasuk Malaysia, turut menerima

kesan daripada kejatuhan ketara harga minyak dunia. Dalam tempoh 1

September 2014 hingga 16 Oktober 2015, mata wang pengeksport



komoditi menyusut nilai antara 15.7% (bagi Uruguay) hingga 35.4% (bagi

Rusia).

3. Walaupun ketidaktentuan pasaran kewangan menjadi lebih ketara,

keseluruhan proses pengantaraan dalam sistem perbankan tidak

terganggu. Kedudukan kewangan bank kekal kukuh dan aktiviti

pembiayaan terus berkembang. Contohnya, pada bulan Ogos 2015,

pinjaman sistem perbankan terkumpul meningkat 10.2% pada asas

tahunan, disokong oleh peningkatan pinjaman perniagaan (11.5% pada

asas tahunan) dan pertumbuhan pinjaman isi rumah (8.3% pada asas

tahunan). Dari segi sektor luaran, imbangan akaun semasa dijangka terus

dalam lebihan. Imbangan dagangan sejak [anuari hingga Ogos 2015

mencatatkan lebihan RM54 bilion sementara untuk tempoh yang sama

bagi tahun 2014 mencatatkan RM52 bilion. Ini menunjukkan imbangan

dagangan negara terus berada pada paras lebihan.

4. Walau bacairnanapun, penyusutan nilai yang lebih besar dan

berpanjangan mungkin memberikan kesan negatif terhadap ekonomi,

terutamanya jika penyusutan ini menyebabkan sentimen isi rumah,

perniagaan dan pelabur terjejas dengan ketara, yang mungkin

mengakibatkan pengurangan ketara dalam aktiviti penggunaan dan



pelaburan. Selain itu, meskipun ekonomi global dijangka terus

berkembang pada kadar yang sederhana, pertumbuhan Malaysia mungkin

menerima kesannya sekiranya pertumbuhan global menjadi lebih lemah

daripada jangkaan.

5. Bagi pelaburan, kesan penyusutan nilai ringgit diunjurkan bercampur­

campur.. Walaupun sesetengah perniagaan akan menanggung kos yang

lebih tinggi disebabkan oleh kandungan import mereka yang tinggi,

terdapat juga perniagaan lain yang akan memperoleh manfaat daripada

penyusutan nilai berikutan hasil eksport yang lebih tinggi. Secara

khususnya, penyusutan nilai ringgit akan memberi manfaat kepada

eksport perkilangan Malaysia .yang menyumbang sebanyak dua pertiga

daripada jumlah eksport kasar.

6. Walaupun dalam persekitaran luar yang tidak menentu termasuk

kejatuhan harga minyak mentah dunia, volitiliti pasaran kewangan serta

kelembapan ekonomi serantau yang memberi kesan kepada ekonom i

negara, namun begitu ekonomi Malaysia terus berkembang dengan

kukuh. Dalam tempoh separuh pertama 2015, ekonomi negara mencatat

pertumbuhan KDNK benar 5.3% disokong oleh pengukuhan permintaan

domestik, terutamanya perbelanjaan sektor swasta. Eksport kasar yang



mengalami pertumbuhan negatif 3.1% dalam tempoh separuh pertama

2015 telah mula menunjukkan peningkatan pada bulan [ulai hingga Ogos

2015 sebanyak 3.8%> (Julai - Ogos 2014: 1.2%) disokong oleh peningkatan

eksport barangan pembuatan dan pertanian. Dengan mengambil kira

perkembangan ini, ekonomi Malaysia pada tahun 2015 dijangka mencatat

pertumbuhan stabil dalam Iingkungan 4.5% hingga 5.5% disokong oleh

aktiviti ekonomi domestik yang berdaya tahan.

7. Dalam menguruskan pergerakan harian ringgit, Kerajaan sentiasa

memantau secara terperinci jumlah dan jenis aliran keluar oleh

pemastautin dan juga bukan pemastautin . Pada masa yang sama,

Kerajaan juga berusaha mengurangkan kesan aliran keluar ke atas nilai

ringgit. Ini termasuk melaksanakan langkah-Iangkah yang menggalakkan

syarikat berkaitan Kerajaan untuk membawa balik hasil eksport dalam

mata wang asing. Syarikat berkaitan Kerajaan juga dikehendaki

mendapatkan kebenaran terlebih dahulu daripada Kementerian Kewangan

.. untuk membuat pelaburan di luar negara. Usaha-usaha yang dilaksanakan

untuk membangunkan pasaran pertukaran asing dalam negeri turut

membantu syarikat-syarikat tempatan dalam menguruskan dedahan

mereka terhadap ketidakstabilan mata wang asing dan risiko yang



berkaitan.

8. Dalam menghadapi ketidaktentuan ekonomi dunia, langkah-Iangkah

berikut telah dilaksanakan oleh Kerajaan untuk membina daya tahan

kedudukan ekonomi negara , antaranya:

a. Ekonomi telah ditransformasikan menjadi lebih pelbagai dan

pergantungan kepada sektor-sektor tertentu telah dikurangkan. Sektor

komoditi kini hanya menyumbang sebanyak 18% kepada KDNK Malaysia.

b. Bank Negara Malaysia, Suruhanjaya Sekuriti dan agensi-agensi lain

juga telah melaksanakan inisiatif-inisiatif untuk membangunkan pasaran

modal. Pasaran bon tempatan, contohnya, telah berkembang kepada

95.3% daripada KDNK pada suku kedua 2015 berbanding 73.3% daripada

KDNK pada tahun 2000. Pasaran bon Malaysia juga kini merupakan antara

pasaran bon terbesar di rantau Asia, selepas Korea dan [epun, Mela lu i

pasaran bon dalam mata wang tempatan yang aktif ini, ia telah membantu

memastikan risiko dedahan terhadap pergerakan mata wang berada pada

tahap yang minimum. Sebagai contoh, hutang Kerajaan dalam nilai mata

wang asing adalah hanya sebanyak RM18.8 bilion atau 3% daripada

jumlah keseluruhan hutangnya.

c. Usaha yang berterusan untuk mengembangkan pasaran bon dalam



mata wang tempatan, telah turut membantu syarikat-syarikat dalam

menguruskan dedahan mereka terhadap turun naik mata wang asing dan

risiko yang berkaitan. Ini telah mempelbagaikan sumber pembiayaan bagi

ekonomi dan mengurangkan pergantungan kepada sektor perbankan.

d. Pengumpulan rizab sejak tempoh pasca-Krisis Kewangan Global

rnerupakan sebahagian daripada usaha Bank Negara Malaysia untuk

membina penampan kerana jangkaan wujudnya tempoh tekanan.

Penampan ini memainkan peranan penting dalam mengimbangi turun naik

berlebihan kadar pertukaran pada tempoh kebalikan modal pada masa ini.

Penampan ini adalah lebih daripada lapan kali jumlah import, melebihi

kelaziman antarabangsa iaitu tiga bulan.

9. Kerajaan tidak bercadang untuk menambat semula mata wang ringgit

seperti yang pernah dilakukan pada tahun 1998. Keadaan pada masa ini

adalah amat berbeza dan kos untuk mengubah rejim mata wang adalah

lebih tinggi berbanding dengan pulangan yang diperolehi. Tambahan pula,

perkara sebaliknya mungkin boleh berlaku dengan perubahan dasar

tersebut akan meningkatkan lagi ketidaktentuan dan menjadikan keadaan

lebih buruk.

10. Keadaan turun naik pasaran kewangan dijangka terus berlarutan,



namun secara keseluruhan, kedudukan ekonomi Malaysia adalah tidak

terjejas. Amat sukar untuk menjangka berapa lama tempoh turun naik

pasaran akan berlaku kerana ia disebabkan oleh pelbagai faktor global.

Apa yang penting adalah untuk terus memastikan kemampuan kita untuk

menangani dan menghadapi tempoh tidak menentu dalam keadaan

pasaran dengan cekap dan berkesan.

11. Melangkah ke hadapan, Kerajaan akan terus melaksanakan langkah­

langkah untuk meningkatkan daya tahan ekonomi negara dan menaikkan

senti men pasaran dan pelabur, termasuk mengekalkan komitmen yang

jitu dalam melaksanakan konsolidasi fiskal. Oi samping itu, tumpuan turut

diberi bagi memastikan perturnbuhan permintaan pelaburan dan

kepenggunaan dalam negeri berterusan dengan mengutamakan

perbelanjaan pembangunan yang mempunyai nilai penggandaan yang

ti!lggi.

Oengan pelbagai langkah strategik yang dinyatakan di atas, saya yakin

mata wang negara akan berada di landasan yang kukuh.



NO SOALAN :15

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. PUAN RUBIAH BINTI HAJI WANG

(KOTA SAMARAHAN)

PERTANYAAN LISAN

TARIKH 02.11.2015

V.B. PUAN RUBIAH BINTI HAJI WANG [ KOTA SAMARAHAN] minta

MENTERI KEWANGAN menyatakan adakah terdapat unjuran pendapatan

dari segi ekonomi negara selepas pelaksanaan GST dan apakah

perancangan Kerajaan dalam menyampaikan maklumat yang tepat

kepada pengguna secara berterusan terutamanya di kawasan luar

bandar.

JAWAPAN

Untuk makluman Ahli Yang Berhormat, perangkaan terkini menunjukkan

bahawa prestasi ekonomi negara terus berkembang meskipun berhadapan

dengan ketidaktentuan persekitaran luar. Keluaran Dalam Negeri Kasar



(KDNK) mencatat pertumbuhan yang stabil sebanyak 5.3 peratus bagi

tempoh separuh pertama tahun 2015 (Januari - [un 2014: 6.4%) dan

diunjur berkembang pada kadar 4.5% - 5.50/0 pada tahun 2015.

Pertumbuhan KDNK bagi tahun 2016 pula dijangka kekal stabil pada kadar

4% - 5%. Dengan unjuran pertumbuhan KDNK ini, hasil Kerajaan

Persekutuan bagi tahun 2015 dianggar pada RM222.5 bilion manakala

hasil tahun 2016 diunjur berjumlah RM225.7 bilion. Daripada jumlah hasil

keseluruhan tersebut, kutipan hasil bagi cukai barang dan perkhidmatan

(GST) dianggar sebanyak RM27 bilion bagi tahun 2015 dan RM39 bilion

pada tahun 2016.

2. Kerajaan telah melaksanakan pelbagai langkah untuk memastikan

supaya rakyat dapat memahami dengan tepat mengenai tujuan dan

matlamat pelaksanaan GST. Kempen-kempen mengenai GST kepada

orang awam telah dilaksanakan melalui media cetak (majalah, surat

khabar, handbook), elektronik (televisyen, radio), out-of-home (banner)

serta secara online (media sosial, portal). Bagi terus mempromosikan

kempen GST, video berbentuk kapsul diedarkan kepada agensi Kerajaan

bagi membuat pendedahan secara berterusan. Program seperti Siri [elajah

Kempen GST turut dijalankan di seluruh negeri (Semenanjung Malaysia



termasuk Sabah dan Sarawak) supaya orang awam dapat memperolehi

maklumat GST secara telus dan tepat. Di samping itu, program turun

padang bertemu rakyat melalui ceramah umum juga dilaksanakan

melibatkan agensi seperti JASA, [abatan Penerangan dan Biro Tata Negara.

3. Kerajaan secara langsung melalui [abatan Kastam Diraja Malaysia

dan juga kerjasama dengan NGO serta persatuan-persatuan pern iaqaan

telah banyak melaksanakan program-program latihan dan kesedaran

untuk membantu peniaga dan pengguna memahami secara tepat dan

mendalam berkenaan GST dan melaksanakan GST dengan lebih berkesan.

Pada tahun 2014, sebanyak 1,502 program latihan dan kesedaran telah

dijalankan yang melibatkan hampir 300,000 peserta yang terdiri daripada

rakyat di seluruh Malaysia, termasuk kawasan luar bandar. Pada tahun ini,

sehingga September 2015, sebanyak 314 program telah dilaksanakan dan

melibatkan lebih 63,000 peserta. Program-program latihan dan kesedaran

akan terus dilaksanakan bagi memastikan penyampaian maklumat yang

tepat kepada pengguna tentang mekanisme pelaksanaan GST.

4. Kerajaan akan terus menjalankan program dan kempen mengenai

GST melalui pelbagai saluran media dan program turun padang bertemu

rakyat melalui ceramah umum supaya rakyat lebih memahami hasrat



Kerajaan untuk melaksanakan GST.



SOALAN NO: 16

PEMBERITAHU PERTANYAAN
DEWAN RAKYAT, MALAYSIA

PERTANYAAN

DARIPADA

TARIKH

RUJUKAN

SOALAN

L1SAN

DR. TAN SENG GIAW [KEPONG]

ISNIN,2 NOVEMBER 2015

L5 [PR-1333-L70316]

Dr. Tan Seng Giaw [ Kepong ] minta MENTERI WILAYAH

PERSEKUTUAN menyatakan bilangan unit dalam projek-projek

perumahan yang dibina dan kriteria untuk memilih para pemohon .



Tuan Yang di-Pertua,

Untuk makluman Ahli Yang Berhormat Kepong, di ketiga-tiga Wilayah

Persekutuan sehingga kini terdapat sebanyak 29,154 unit rumah mampu

milik di bawah Program Rumah Mampu Milik Wilayah Persekutuan

(RUMAWIP) dan Perumahan Penjawat Awam 1Malaysia (PPA1M) yang

merangkumi kategori sama ada telah siap dibina, dalam pembinaan dan

telah mendapat kelulusan Perintah Pembangunan (DO). Daripada jumlah

tersebut, 8,408 unit daripadanya adalah di bawah program PPA1 M

manakala 20,746 unit lagi adalah di bawah program RUMAWIP..

Bagi kategori perancangan pula, sebanyak 28,194 unit masih di peringkat

pertimbangan mendapat kelulusan Perintah Pembangunan. Selain itu,

terdapat juga 9,060 unit yang masih di peringkat cadangan. Ini menjadikan

jumlah keseluruhan sebanyak 66,408 unit atau 83% daripada sasaran

keseluruhan sebanyak 80,000 unit RUMAWIP di Wilayah Persekutuan.

Kaedah perancangan dan pelaksanaan projek-projek ini dibuat menerusi

kaedah usaha sama dan juga inisiatif swasta.

Laporan keseluruhan program RUMAWIP dan PPA1M di Wilayah

Persekutuan adalah seperti berikut:

"

Program Siap Dibinal Perancanganl Cadangan Jumlah
Pembinaanl DO Pertimbangan

RUMAWIP 20,746 10,774 9,060 40,580

PPA1M 8,408 17,420 - 25,828

Jumlah
29,154 28,194 9,060 66,408

Keseluruhan

2



Kriteria bagi pemilihan para pemohon dan proses tapisan adalah

berdasarkan daripada syarat-syarat kelayakan yang telah dinyatakan di

dalam Dasar RUMAWIP, antaranya seperti warganegara Malaysia yang

berumur sekurang-kurangnya 21 tahun, telah bermastautin atau menetap

di Wilayah Persekutuan tidak kurang dari 3 tahun dan had pendapatan isi

rumah ya!1g tidak melebihi RM10,OOO sebulan memandangkan kediaman

yang ditawarkan berharga dari RM150,OOO sehingga RM300,OOO seunit.

Selain itu, pembeli juga terikat dengan sekatan kepentingan iaitu

moratorium selama 10 tahun bagi menjamin kepentingan agar hanya

golongan sasar iaitu rakyat yang berpendapatan sederhana dan rendah

sahaja yang boleh membeli rumah berkenaan.

3



No. Soalan :

No. 17 PR-1333-L71307

PEMBERITAHUAN PERTANYAAN BAGI JAWAB LlSAN

DEWAN RAKYAT MALAYSIA

PERTANYAAN

DARIPADA

TARIKH

SOALAN

JAWAB LlSAN

DATUK WIRA HAJI AHMAD BIN HAMZAH

[JASIN]

2 NOVEMBER 2015

Datuk Wira Haji Ahmad bin Hamzah

[Jasin] minta MENTERI LUAR NEGERI

menyatakan : -

(a) berapa banyakkah rundingan dan

perjanjian (comprehensive agreements)

dua hala yang telah disepakati dan

ditandatangani antara Malaysia dan USA

bagi tempoh 2009-2014; dan

(b) bidang-bidang yang diliputi dan faedah­

faedah yang telah dan bakal negara kita

perolehi.

1



JAWAPAN

Tuan Yang di Pertua,

Saya ingin mengucapkan terima kasih kepada Yang Berhormat Jasin atas

soalan beliau.

2. Untuk makluman Dewan yang mulia ini, hubungan dua hala antara

Malaysia dan Amerika Syarikat kini berada pada tahap yang amat baik

dengan kerjasama di dalam pelbagai bidang berkepentingan bersama

termasuk politik, ekonomi, perdagangan, pendidikan, keselamatan,

pertahanan, sains dan teknologi serta belia. ·Hubungan dua hala ini telah

diperkukuh lagi dengan keputusan kedua-dua buah negara untuk

meningkatkan hubungan dua hala ke peringkat Comprehensive

Partnership, dengan izin, pada tahun 2014.

3. Untuk rnaklurnan Dewan yang mulia, bagi tempoh 2009 hingga 2014,

Malaysia dan Amerika Syarikat telah menandatangani sebanyak tujuh (7)

perjanjian dan memorandum persefahaman. Antara perjanjian dan

memorandum persefahaman tersebut termasuk di dalam bidang kastam,

imigresen, pendidikan, kerjasama membanteras jenayah rentas sempadan,

serta sains dan teknologi.

2



4. Dari segi rundingan dua hala, Malaysia dan Amerika Syarikat telah

menganjurkan Dialog Pegawai-Pegawai Kanan Malaysia - Amerika

Syarikat (Malaysia-US Senior Officials Dialogue), dengan izin, sebagai

salah satu mekanisme utama untuk membincangkan perkara-perkara yang

berkaitan dengan kerjasama dua hala dan isu-isu serantau dan

antarabangsa. Sebanyak tiga (3) sesi dialog telah diadakan antara tahun

2009 hingga 2014 iaitu pada bulan Mac dan Jun 2010 serta pada bulan

Oktober 2014. Dalam masa yang sama, mekanisme rundingan dua hala

juga telah diadakan oleh kementerian dan agensi kerajaan yang lain

dengan agensi berkaitan di Amerika Syarikat melalui mekanisrne

Mesyuarat Jawatankuasa Bersama atau Working Group (WG), dengan

izin.

Tuan Yang di-Pertua,

5. Rundingan dan perjanjian yang telah dimeterai setakat ini di dalam

pelbagai bidang yang tersebut di atas telah memberikan banyak faedah

kepada negara termasuk pengukuhan hubungan kerjasama dua hala

antara kedua-dua negara di dalam bidang-bidang tersebut terutamanya

pertukaran kepakaran, bina upaya serta peningkatan daya saing n~gara di

peringkat antarabangsa. Usaha ini dijangka dapat meningkatkan lagi

kerjasama di dalam pelbagai bidang kerjasama sedia ada dan akan datang

dengan Amerika Syarikat dalam memastikan daya saing negara terus

kukuh di peringkat antarabangsa.

Sekian, terima kasih.

NO. SOALAN: 18

PEMBERITAHUAN PERTANYAAN DEWAN RAKYAT

PERTANYAAN

DARIPADA

TARIKH

SOALAN

LlSAN

YB TUAN AHMAD BAIHAKI BIN ATIQULLAH

[ KUBANG KERIAN ]

2 NOVEMBER 2015 (ISNIN)

YB Tuan Ahmad Baihaki bin Atiqullah [ Kubang Kerian ] minta

PERDANA MENTERI menyatakan dalam memastikan pengurusan

bencana seperti banjir besar dapat diuruskan dengan baik dan

berkesan, apakah arahan 20 Majlis Keselamatan Negara (MKN) akan

terus dipakai untuk bencana alam dan agensi manakah yang akan

menjalankan operasi untuk pengurusan bencana terutama di negeri

Kelantan pada tahun 2015.



JAWAPAN: VB DATa' SERI DR. SHAHIDAN BIN KASSIM
MENTERI 01 JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, bagi memantap dan

mentransformasikan pengurusan bencana supaya menjadi lebih

komprehensif dan fokus, pada 26 Ogos 2015, Jemaah Menteri telah

bersetuju terhadap cadangan penubuhan Agensi Pengurusan Bencana

Negara (APBN) di bawah Jabatan Perdana Menteri (JPM) selain

bersetuju kepada perubahan dalam mekanisme pengurusan bencana

negara.

APBN, JPM ditubuhkan bagi memperkemaskan struktur pengurusan

bencana negara serta mewujudkan sinergi antara agensi-agensi yang

terlibat dalarn pengurusan bencana termasuk agensi tindak balas.

Agensi ini seterusnya mengambil alih peranan Majlis Keselamatan

Negara (MKN), JPM sebagai agensi peneraju (National Focal Point)

dalam pengurusan bencana negara di peringkat ASEAN, Asia, dan

seluruh dunia. Pada 1 Oktober 2015, waran perjawatan telah

- dikeluarkan oleh Jabatan Perkhidmatan Awam (JPA), maka dengan itu

APBN ditubuhkan secara rasmi nya pada tarikh tersebut.

Selari dengan transformasi pengurusan bencana Negara, mekanisme

pengurusan bencana telah diperkemaskan di mana Jabatan Pertahanan

Awam Malaysia (JPAM) akan menjadi sekretariat dan urus setia bagi

Jawatankuasa Pengurusan dan Bantuan Bencana di peringkat

pentadbiran pusat, negeri, daerah serta menjadi peneraju di peringkat

komuniti. Penglibatan JPAM sebagai first responder di peringkat

2



komuniti akan mengurangkan masa tindak balas apabila menghadapi

bencana selain dipertanggungjawabkan untuk menerajui penubuhan

Pasukan Tindakbalas Kecemasan Pertahanan Awam atau Civil Defense

Emergency Response Team (CDERT) bersama organisasi seperti

Jawatankuasa Kemajuan dan Keselamatan Kampung (JKKK), Kawasan

Rukun Tetangga (KRT) atau yang setara bagi menyokong jentera

pengurusan dan bantuan bencana kepada masyarakat setempat.

Tuan Yang di-Pertua,

Prinsip Arahan MKN No.20 masih lagi relevan dan diguna pakai untuk

tujuan penyelarasan dalam fasa tindak balas selain agensi-agensi

terbabit perlu mematuhi satu SOP tindak balas bersepadu (unified

command) di bawah seliaan Setiausaha Kerajaan Negeri dan Pegawai

Daerah selaku Pengerusi Jawatankuasa Pengurusan dan Bantuan

Bencana di peringkat negeri dan daerah.

Sekian. Terirna kasih.

3



NO. SOALAN: 19

PEMBERITAHUAN PERTANYAAN BAGI JAWAPAN LlSAN

MESYUARAT KETIGA. PENGGAL KETIGA.

PARLIMEN KETIGA BELAS.

MAJLIS MESYUARAT DEWAN RAKYAT

PERTANYAAN

DARIPADA

TARIKH

SOALAN

LlSAN

YB DATO· HAJI MOHD ZAIM BIN ABU

HASAN

[PARIT]

2 November 2015 (Isnin)

Dato· Haji Mohd Zaim bin Abu Hasan [ Parit ] rninta PERDANA

MENTERI rnenyatakan cadangan supaya Kerajaan rnengkaji sernula

keperluan untuk rnenghidupkan kernbali Akta Keselarnatan Dalarn

Negeri yang dirnansuhkan bagi rnengatasi ancarnan keselarnatan dan

ketenterarnan awarn yang sernakin rneningkat.



JAWAPAN: YB PUAN HAJAH NANCY SHUKRI

MENTERI 01 JABATAN PEROANA MENTERI

Tuan Yang di-Pertua,

1. Pada masa ini, Kerajaan tidak bercadang untuk mewujudkan

semula Akta Keselamatan Dalam Negeri (ISA) 1961 bagi mengatasi

ancaman keselamatan dan ketenteraman awam di negara ini

Sekian, terima kasih.

2



NO SOALAN : 20

PEMBERITAHU PERTANYAAN DEWAN RAKYAT

~UALAN:

PERTANYAAN

DARIPADA

TARIKH

USAN

YB TUAN WONG TIEN FATT @
WONG NYUK FOH
(SANDAKAN)

2.11.2015
(ISNIN)

Minta MENTERI PERTAHANAN menyatakan lanqkah-aanpkah

yang akan diambil oleh Kerajaan Malaysia untuk menjamin

keselamatan negeri Sabah khususnya Pantai Timur Sabah jika

peperangan sivil berlaku di Filipina.

i<e n".as ~. I r"l 1 paaa 9.5 15



JAWAPAN:

Tuan Yang di-Pertua,

Keselamatan negara perlu dilihat secara menyeluruh

dengan mengambil kira keadaan geo-strategik serantau dan

juga bentuk ancaman yang mungkin dihadapi pada masa kini

serta pada masa hadapan.

Dasar Pertahanan Negara (DPN) dan Strategi Ketenteraan

Nasional (SKN) yang mana memfokuska n kepada kepent ingan

negara (national interests ) da d pe lbagai sudut me~angkum i

keselam atan, ekonomi, sosial, agama, budaya dan sel:tegainya.

Konsep Pertahanan Negara yang diteraju i oleh ATM mela lui

pelaksanaan peranan dan perkembangan fasilitas ~ :ia " ase t

pada masa kini adalah berpandukan kepada keperluan sernua

kepenti ngan ini.

Buat masa kini, lokasi penempatan I pengangkutan set iap

trup serta aset ATM adalah seimbang dengan mengambil k ira

Ke",a.k l~' pada 9 5 15

2



bentuk ancaman yang mungkin dihadapi pada sebilangan

masa.

Namun demikian, Angkatan Tentera Malaysia (ATM)

berdasarkan kepada isu-isu keselamatan semasa di perairan

Sabah sedang memperkukuhkan kesiapsiagaan aset dan

penambahan trup di Sabah/Sarawak berpandukan kepada pelan

pembangunan strategik ATM yang dikenali sebagai 4th

Dimension Malaysian Armed Forces atau 4D MAF. Pelan

berkenaan telah menggariskan jumlah formasi Ipasukan serta

aset-aset di negeri Sabah ISarawak yang akan dipertingkatkan

secara menyeluruh. Walau bagaimanapun, perlu ditegaskan

bahawa pelan ini memerlukan jumlah perbelanjaan kewangan

yang besar dan perlu dHaksanakan secara berperingkat

mengikut RMK yang telah dikenalpasti serta ditetapkan.

ATM sentiasa bersiap sedia menghadapi sebarang

ancaman di Negeri Sabah dan telah mengaturgerakkan trup dan

aset tambahan bagi meningkatkan keupayaan ATM di negeri

Sabah dan membantu ESSCOM melindungi Pantai Timur Sabah

secara berperingkat mulai 26 Disember 2014. Aturgerak trup

Kernaskiru pada 9.5 15



dan aset tambahan ini melibatkan ketiga-tiga Perkhidmatan

iaitu Tentera Darat Malaysia (TOM), Tentera Laut Diraja Malaysia

(TLDM) dan Tentera Udara Diraja Malaysia (TUDM).

Peranan utama ATM di Pantai Timur Sabah adalah untuk

mene~tukan ancaman dan pencerobohan terbuka dari Iuar

negara dapat dibendung dan dihalang. Bagi memenuhi peranan

111!, pihak Kementerian Pertahanan telah dan sedang

pertahanan di kawasan ini. Sebagai contoh, salah satu inisiatif

yang telah diambil oleh ATM pacta masa kini iafah dengan

mewujudkan Konsep Sea Basing di Perairan Timur Sabah, iaitu

dengan penempatan dua Pangkalan Laut (PL) yang dikenali

sebagai PL TUN SHARIFAH RODZIAH yang beroperasi di

perairan Lahad Datu dan PL TUN AZIZAN yang beroperasi di

perairan Sandakan.

Kemaskmi paca 9 5 15

SOALAN NO. 21

PEMBERITAHUAN PERTANYAAN BAGI JAWAPAN L1SAN

MESYUARAT KETIGA, PENGGAL KETIGA,

PARLIMEN KETIGA BELAS,

MAJLlS MESYUARAT DEWAN RAKYAT

PERTANYAAN

DARIPADA

TARIKH

SOALAN

JAWAB L1SAN

DATUK KOH NAI KWONG [ALOR GAJAH ]

2 NOVEMBER 2015 (ISNIN)

Datuk Koh Nai Kwong [Alar Gajah] minta MENTERI PEMBANGUNAN

WANITA, KELUARGA DAN MASYARAKAT menyatakan adakah

Kementerian akan mengkaji semula perundangan yang sedia ada bagi

memperluaskan perlindungan kepada golongan wanita daripada gangguan

seksual di luar tempat kerja atau tempat awam seperti LRT, bas dan

sebagainya.

1



JAWAPAN: VB DATO' SRI

PEMBANGUNAN

MASVARAKAT

ROHANI ABDUL KARIM, MENTERI

WANITA, KELUARGA DAN

Tuan Yang di-Pertua,

Kementerian ingin menjelaskan bahawa Malaysia merupakan negara ahli

kepada Konvenyen Penghapusan Segala Bentuk Diskriminasi Terhadap

Wanita (CEDAW). Sehubungan itu, usaha Kementerian adalah untuk

memastikan sebarang diskriminasi terhadap wan ita dapat dihapuskan

termasuk agenda membendung gangguan seksual ke atas wanita.

Kementerian telah memulakan usaha untuk mewujudkan Akta Gangguan

Seksual sejak tahun 2011 bagi menangani kes-kes gangguan seksual

sama ada di tempat awam seperti LRT, bas dan sebagainya mahupun di

tempat kerja. Satu memorandum jemaah menteri telah dibentangkan pada

4 November 2011 berkaitan cadangan mewujudkan Akta Gangguan

Seksual , tetapi Kerajaan berpandangan bahawa cadangan ini wajar dikaji

semula memandangkan peruntukan perundangan di dalam Kanun

Keseksaan (Akta 574) adalah memadai untuk mengendalikan isu

gangguan seksual.

2



Susulan daripada pembentangan Memorandum Jemaah Menteri

berkenaan, beberapa siri mesyuarat meja bulat dan bengkel bagi meneliti

semula keperluan mewujudkan Akta Gangguan Seksual telah diadakan

yang telah melibatkan pelbagai pihak seperti agensi Kerajaan, sektor

swasta, badan bukan Kerajaan, persatuan-persatuan serta ahli akademik.

Terkini, Kementerian akan bekerjasama dengan Sahagian Hal Ehwal

Undang-undang, Jabatan Perdana Menteri untuk mengadakan satu kajian

komprehensif bagi melihat senario gangguan seksual di Malaysia dan

kadar keseriusan dan keperluan Akta Gangguan Seksual ini diwujudkan.

Adalah menjadi hasrat Kerajaan untuk memberikan perkhidmatan terbaik

dalam melindungi masyarakat dalam sebarang bentuk keganasan.

3



NO SOALAN :22

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. TUAN LIM GUAN ENG

(BAGAN)

LISAN

02.11.2015

V.B. TUAN LIM GUAN ENG [ BAGAN] mlnta MENTERI KEWANGAN

menyatakan sama ada Kerajaan akan mempertimbangkan semula had

'threshold' jumlah jualan GST dinaikkan dari RMSOO,OOO kepada RM2 juta

setahun. Apakah sebabnya rebat GST yang dijanjikan untuk dikembalikan

dalam masa 2 minggu tidak dilaksanakan. Apakah jumlah tunggakan rebat

GST tersebut dan balasan kepada peniaga atas kelewatan ini.

JAWAPAN

Untuk makluman Ahli Yang Berhormat, Kerajaan tidak bercadang untuk

mengkaji semula paras threshold nilai jualan tahunan sebanyak

RM500,OOO yang telah ditetapkan. Berdasarkan threshold ini, sehingga 25



Oktober 2015, sebanyak 392,382 syarikat telah berdaftar secara

mandatori manakala sebanyak 101,651 syarikat telah berdaftar secara

sukarela. Paras threshold ini telah mengambil kira keupayaan saiz

perniagaan untuk mematuhi peraturan GST. Sekiranya ditingkatkan ke

threshold yang lebih tinggi, lebih banyak syarikat yang akan terkeluar dari

liputan GST.

Untuk makluman Ahli Yang Berhormat, antara punca kelewatan pulang

balik adalah seperti berikut:

i. syarikat menghantar borang dalam tempoh bercukai yang salah;

ii. borang GST-03 salah diisi atau tidak lengkap;

iii. maklumat bank tidak lengkap;

iv. maklumbalas yang lambat oleh pihak syarikat apabila dikuiri oleh pihak

JKDM bagi tujuan verifikasi; dan

v.. tuntutan yang diragui.

Bagi tempoh 1 April hingga 31 Ogos 2015, jumlah cukai input yang

dituntut adalah sebanyak RM8.7 bilion manakala jumlah yang telah

dibayar adalah sebanyak RM5.6bilion. Amaun selebihnya adalah masih

dalam proses pulang balik. Bagi bulan [ulai 2015, sebanyak 41.6%

permohonan telah diproses dalam tempoh 14 hari bekerja, 53.8%



permohonan telah diproses dalam tempoh 28 hari bekerja dan baki 4.6%

permohonan diproses melebihi tempoh 30 hari bekerja.



NO. SOALAN: 23

PEMBERITAHUAN PERTANYAAN BAGI JAWAB LlSAN

DEWAN RAKYAT

PERTANYAAN

DARIPADA

TARIKH

RUJUKAN

SOALAN:

LlSAN

DATUK SERI NOH BIN HAJI OMAR

[TANJONG KARANG]

2 NOVEMBER 2015

8238,

Datuk Seri Noh bin Haji Omar [ Tanjong Karang ] minta MENTERI

DALAM NEGERI menyatakan berapa ramai rakyat Malaysia berumur

lebih daripada 100 tahun berdasarkan rekod Jabatan Pendaftaran

Negara mengikut pecahan kaum.



JAWAPAN:

Tuan Yang di-Pertua,

Berdasarkan statistik sehingga September 2015 oleh Jabatan

Pendaftaran Negara (JPN), jumlah warg'anegara Malaysia yang

berurnur lebih daripada 100 tahun adalah seramai 43,599 orang.

Pecahan mengikut kaum adalah seperti berikut:-

--~-_. -~---_._- ---- -- ----------.------- ".~'- -_._--- . -- .. ~

".""', ~I!ili I, ..'i··,111;~-fR){{3'r;-F;liF~', .
'-__ ...... ~ _ j -..:......- __ ~_:... .. ~ ~L __ ....,. "'''-:'_ _'__:-:-'_-:~'-~'= -~ :"~). J

Melayu 2,671

Cina 36,251

India 2,570

Etnik Sabah 432

Etnik Sarawak 747

Orang Asli semenanjung 7

Lain-lain 921

Sumber: Jabatan Pendaftaran Negara
Tarikh Kemaskini: September 2015

2



NO. SOALAN : 24

PEMBERITAHUAN PERTANYAAN BAGI JAWAPAN LlSAN

MESYUARAT KETIGA. PENGGAL KETIGA.

PARLIMEN KETIGA BELAS.

MAJLIS MESYUARAT DEWAN RAKYAT

PERTANYAAN

DARIPADA

TARIKH

SOALAN

LISAN

TUAN WONG SZE PHIN @ JIMMY

[KOTA KINABALU]

2 NOVEMBER 2015 (ISNIN)

Tuan Wong Sze Phin @ Jimmy [Kota Kinabalu] minta PERDANA

MENTERI menyatakan semua projek infrastruktur yang telah

dicadangkan dalam Rancangan Malaysia Ke-11 (RMK 11) misalnya

sekolah, hospital, klinik, pengangkutan awam dan sebagainya di Kota

Kinabalu. Berikan anggaran peruntukan bagi projek-projek tersebut.



JAWAPAN: VB SENATOR DATO' SRI ABDUL WAHID B. OMAR.

MENTERI 01 JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, peruntukan sebanyak

RM421.4 juta telah disediakan untuk melaksanakan projek

pembangunan di Parlimen Kota Kinabalu dalam tahun 2016. Peruntukan

ini bagi membiayai 43 projek iaitu 13 projek baru dengan peruntukan

sebanyak RM87.2 juta dan 30 projek sambungan dengan peruntukan

sebanyak RM334.2 juta.

Antara projek utama yang akan dilaksanakan pada tahun 2016

adalah Sistem Pembentungan Tanjung Aru, Kota Kinabalu dengan

peruntukan sebanyak RM100.0 juta. Pembangunan ini melibatkan

pembesaran loji kumbahan serantau dan dijangka dapat merawat

kumbahan daripada 75,000 (Population Equivalent) PE ke 150,000 PE.

Bagi meningkatkan kemudahan kesihatan pula, sebanyak 7 projek

akan dilaksanakan dengan peruntukan sebanyak RM25.5 juta. Antara

projek tersebut adalah Pembelian Peralatan Hospital Queen Elizabeth,

Kota Kinabalu, membina Pusat Pakar Pergigian Sabah dan membina

Pusat Perubatan Nukleus dan Radiotherapi Hospital Pakar Likas (SMC),

Kota Kinabalu.

Bagi kemudahan pengangkutan awam pula, peruntukan sebanyak

RM44.0 juta disediakan bagi membiayai 4 projek pembinaan jalan dan

jambatan. Projek baru yang terlibat adalah Menaiktaraf Jalan Lintas,

Kota Kinabalu Termasuk Tiga Persimpangan Bertingkat (Fasa 2)

2



melibatkan Persimpangan Jalan Penampang Bypass, Persimpangan

Jalan Lido dan Persimpangan Lintas Plaza.

Bagi memperkasa Pendidikan dan Latihan, 8 projek disediakan

dengan peruntukan sebanyak RM66.8 juta . Antara projek yang terlibat

adalah Pembangunan Kota Kinabalu Tourism Academy @ Kolej

Komuniti Kota Kinabalu, Pembelian Bangunan Gantian Politeknik Kota

Kinabalu dan membina 1 Blok Bangunan Pentadbiran di Institut

Pendidikan Guru Kampus Gaya (Fasa 2).

Sekian, terima kasih.

3



PERTANYAAN

DARIPADA

TARIKH

SOALAN

PEMBERITAHUAN PERTANYAAN
DEWAN RAKYAT

JAWAB LlSAN

DATUK WILLIAN @NYALLAU ANAK BADAK
[LUBOK ANTU]

2 NOVEMBER 2015 (ISNIN)

25

Datuk William @ Nyallau anak Badak [ Lubok Antu] minta MENTERI

PENGANGKUTAN menyatakan adakah pihak Kementerian mempunyai

cadangan untuk membina pelabuhan darat di sempadan Lubok Antu,

Malaysia dengan Badau, Kalimantan Barat Indonesia, memandangkan

begitu banyak sekali lori-Iori membawa masuk CPO dari Kalimantan

melintasi sempadan tersebut.



JAWAPAN

Tuan Yang di-Pertua,

Penubuhan Pelabuhan Darat adalah untuk memantau, mengawal dan

mengawal pergerakan barangan untuk memudahkan dan meningkatkan

perdagangan rentas sempadan. Pelabuhan Darat ini bertindak sebagai

pemangkin bagi pembangunan di kawasan pedalaman Bcrneo dengan

memanfaatkan kekayaan sumber semula jadi dan modal insan yang

banyak di kawasan sekitar. Antara contoh Pelabuhan Darat yang ada di

Sarawak adalah Tebedu Inland Port (TIP) yang dibangunkan di bawah

Pelan Pembangunan Wilayah Kerajaan Sarawak. Pelabuhan darat ini

adalah di bawah bidang kuasa Kerajaan Negeri Sarawak dan

dikawalselia oleh Lembaga Pelabuhan Kuching.

Sehingga kini, Kementerian Penqanqkutan tidak mempunyai sebarang

cadangan untuk membina pelabuhan darat di sempadan Lubok Antu ,

Malaysia dengan Badau, Kalimantan Barat, Indonesia memandangkan

Kerajaan Negeri telah mempunyai perancangan untuk membina

pelabuhan darat di kawasan tersebut.

2



NO. SOALAN: 26

PEMBERITAHUAN PERTANYAAN BAGI JAWAB LlSAN

DEWAN RAKYAT

PERTANYAAN

DARIPADA

TARIKH

RUJUKAN

SOALAN:

LlSAN

DR. MOHO HATTA BIN MD. RAMLI

[ KUALA KRAI ]

2 NOVEMBER 2015

8237

Dr. Mohd Hatta bin Md. Ramli [ Kuala Krai ] minta MENTERI

DALAM NEGERI menyatakan apakah langkah-Iangkah yang dibuat

bagi menjega keselamatan kakitangan berkaitan perlaksanaan

undang-undang seperti pihak pendakwa raya dan majistret yang

terdedah kepada pelbagai risiko keselamatan diri.



JAWAPAN:

Tuan Yang di-Pertua,

Polis DiRaja Malaysia (PDRM) sentiasa komited bagi melindungi

semua rakyat Malaysia berdasarkan tanggungjawab yang telah

diamanahkan di bawah seksyen 3(3) Akta Polis 1967 untuk

memelihara undang-undang dan ketenteraman, mengekalkan

keamanan dan keselamatan negara, mencegah dan mengesan

jenayah, menangkap dan mendakwa pesalah-pesalah dan

mengumpul risikan keselamatan.

Selaras dengan peruntukan undang-undang yang dinyatakan,

setiap individu atau mana-mana pihak di Malaysia yang

merasakan diri mereka terancam atau adanya ugutan jenayah ke

atas mereka, suatu laporan hendaklah dibuat kepada pihak polis

di mana pihak polis akan menjalankan siasatan serta jika perlu

memberikan perlindungan keselamatan kepada pengadu atau

individu yang terancam. Perlindungan keselamatan ini juga

diberikan kepada mana-mana perlaksana undang-~ndang

termasuk pihak Pendakwaraya atau pun Majistret sekiranya

keselamatan mereka terancam dan dilaporkan kepada pihak

polis.

Selain daripada ltu, pihak polis juga menjalankan rondaan

berkala serta lawatan-Iawatan kepada semua bangunan­

bangunan Kerajaan termasuk bangunan yang menempatkan

2



pegawai-pegawai yang terlibat dengan tugas-tugas perundangan

seperti Hakim, Majistret atau Timbalan Pendakwaraya. Mereka

yang berisiko juga boleh mendaftarkan alamat kediaman dan

lain-lain maklumat berkaitan seperti ahli keluarga yang tinggal

bersama kepada mana-mana Balai Polis yang berhampiran.

Melalui butiran ini, pihak polis boleh meningkatkan rondaan atau

pemantauan keselamatan di kediaman atau ketika mereka

berada di luar pejabat.

3



SOALAN (27)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN

TARIKH

DARIPADA

SOALAN :-

L1SAN

2 NOVEMBER 2015
[ISNIN]

Y.B. DATO' IR. HAJI NAWAWI BIN AHMAD
[LANGKAWI]

Y.B. DATO' IR. HAJI NAWAWI BIN AHMAD [ LANGKAWI ] minta
MENTERI KESEJAHTERAAN BAN DAR, PERUMAHAN DAN
KERAJAAN TEMPATAN menyatakan di Langkawi hanya terdapat 1 buah
balai bomba iaitu di Kuah, apakah kerajaan bercadang untuk menambah

_pembinaan sebuah lagi balai bomba di Langkawi, terutamanya di kawasan
Pantai Cenang atau Padang Matsirat.

1



JAWAPAN :-

Tuan Yang di-Pertua,

Untuk makluman Ahli Yang Berhormat, Jabatan Bomba dan Penyelamat

Malaysia (JBPM) telah pun menjalankan kajian keperluan pembinaan _

sebuah balai bomba tambahan di kawasan berkenaan.

Peruntukan untuk perolehan tapak dan pembinaan baJai akan dipohon

dalam Rancangan Malaysia Kesebelas (RMKe-11) Rolling Plan yang akan

datang.

2



NO SOALAN :28

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN V. SIVAKUMAR AIL VARATHARAJU
NAIDU

(BATU GAJAH)

PERTANYAAN LISAN

TARIKH 02.11.2015

Y.B. TUAN V. SIVAKUMAR AIL VARATHARAJU NAIDU [ BATU GAJAH ]

minta MENTERI KEWANGAN menyatakan jumlah rumah yang telah

dilelong oleh bank-bank di negara kita dari tahun 2006 sehingga Ogos

2015 kerana pemilik rumah tidak mampu membayar pinjaman. Apakah

langkah-Iangkah yang diambil oleh Kerajaan untuk mengawal dan

mengatasi fenomena yang merugikan ini.

JAWAPAN

Untuk makluman Ahli Yang Berhormat, Bank Negara Malaysia (BNM) tidak

mempunyai maklumat mengenai jumlah rumah yang telah dilelong oleh



pihak institusi perbankan.

Lelongan merupakan proses remedi pemegang gadaian apabila

peminjam gagal membayar balik pinjaman yang tertunggak. Proses

lelongan ini digariskan di dalam Kanun Tanah Negara 1965 dan

rnelibatkari beberapa pihak termasuk institusi perbankan (pemegang

gadaian), peminjam, pelelong yang dilantik untuk membantu mahkamah

pentadbir tanah bagi melaksanakan jualan secara lelongan awam, dan

pembida.

Kebiasaannya, tindakan lelongan akan diambil sekiranya institusi

perbankan gagal mencapai persetujuan dengan peminjam untuk

menyelesaikan isu pembayaran balik pinjaman mereka yang tertunggak.

Garis Panduan Amalan Pembiayaan yang Bertanggungjawab yang

dikeluarkan oleh BNM pada tahun 2012 menghendaki institusi perbankan

untuk rnernaklumkan dan memberi pendidikan kepada pelanggan

berhubung tindakan yang akan diambil sekiranya peminjam gagal

membayar balik pinjaman tertunggak, termasuk tindakan lelongan.



Institusi perbankan juga dikehendaki memberi peluang kepada

peminjam untuk mencari bakal pembeli bagi hartanah yang terbabit untuk

penjualan peribadi (private sale) sebelum tindakan lelongan awam diambil

bagi membolehkan penjualan dilaksanakan dengan teratur, untuk

mengekalkan nilai hartanah dan membantu peminjam menyelesaikan

pinjaman tertunggak dalam jangka masa yang lebih pendek.

Selain itu, institusi perbankan perlu memaklumkan peminjam

sekiranya mereka masih perlu membayar baki pinjaman setelah lelongan

dibuat, sekiranya perolehan daripada lelongan tidak mencukupi untuk

membayar sepenuhnya jumlah pinjaman yang perlu diselesaikan. Dalam

hal ini, peminjam boleh berbincang dengan institusi perbankan terbabit

tentang terma dan tempoh yang munasabah untuk membayar balik baki

pinjaman berkenaan.

Individu yang menghadapi masalah kewangan dan kesukaran untuk

membayar balik pinjaman harus berbincang dengan institusi kewangan

berkenaan atau menghubungi Agensi Kaunseling Dan Pengurusan Kredit

(AKPK) untuk mendapatkan kaunseling dan khidmat nasihat kewangan.



Mereka disaran untuk mendapatkan nasihat atau bantuan daripada AKPK

seawal mungkin sebelum tindakan undang-undang diambil oleh pihak

institusi kewangan bagi mendapatkan pembayaran balik pinjaman.

Antara peranan penting AKPK dalam membantu individu yang

menghadapi masalah menguruskan kewangan mereka ialah

mencadangkan individu tersebut melakukan perubahan gaya hidup,

membantu mereka menyusun semula hutang dan membuat pelan

pembayaran balik yang bersesuaian mengikut komitmen peminjam

melalui perundingan dengan institusi perbankan yang terlibat. Setakat

Ogos 2015, lebih daripada 120,000 peminjam telah mendaftar di bawah

Program Pengurusan Hutang yang dikendalikan oleh AKPK. Daripada

jumlah tersebut, sebanyak 70% daripada peminjam terus memenuhi

komitmen pembayaran balik mereka di bawah program ini atau telah

menjelaskan obligasi pinjaman mereka sekaligus membantu mereka

keluar daripada bebanan hutang.



NO. SOALAN : 29

PEMBERITAHUAN PERTANYAAN BAGI JAWAPAN LlSAN
MESYUARAT KETIGA. PENGGAL KETIGA.

PARLIMEN KETIGA BELAS.
MAJLlS MESYUARAT DEWAN RAKYAT

PERTANYAAN

DARIPADA

TARIKH

SOALAN

LlSAN

TUAN IGNATIUS DORELL LEIKING

[PENAMPANG]

2 NOVEMBER 2015 (ISNIN)

Tuan Ignatius Dorell Leiking minta MENTERI TENAGA,

TEKNOLOGI HIJAU DAN AIR menyatakan statistik kekerapan

gangguan bekalan elektrik di seluruh Sabah sejak Januari 2013

hingga Julai 2015 yang berpunca ataupun disebabkan oleh cuaca

buruk/ribut dan apakah langkah-Iangkah yang telah diambil oleh

SESB untuk mengatasi masalah tersebut.

1



JAWAPAN

Tuan Yang Dipertua,

1. Statistik bilangan gangguan bekalan disebabkan angin atau ribut

daripada tahun 2013 - Julai 2015 adalah seperti berikut:

Tahun 2013 -
Jan Feb Mar Apr May Jun Jul Aug Sep Oct Nov Dec Jumlah

169 111 121 191 264 232 483 214 158 216 163 94 2,416

Tahun 2014

Jan Feb Mar Apr May Jun Jul Aug Sep Oct Nov Dec Jumlah

151 77 96 125 205 266 451 170 131 248 130 135 2,185

Tahun 2015

Jan Feb Mar Apr May Jun Jul Aug Sep Oct Nov Dec Jumlah

67 53 51 44 53 62 207 - - - - - 537

Sumber: Suruhanjaya Tenaga

2. Merujuk kepada statistik tersebut, didapati bilangan gangguan

disebabkan angin atau ribut pada tahun 2015 iaitu setakat Julai 2015

adalah 537 manakala tempoh yang sama pada tahun 2013 adalah 1,571

dan 2014 adalah 1,371. Berdasarkan analisis , terdapat trend penurunan

yang ketara kepada bilangan gangguan disebabkan angin atau ribut bagi

2



7 bulan yang pertama tahun ini berbanding tempoh yang sama pada

tahun 2013 dan juga 2014.

Tuan Yang Dipertua,

3. Cuaca buruk atau ribut yang berlaku dikenalpasti sebagai punca

utama gangguan bekalan elektrik kerana kejadian tersebut

menyebabkan pokok-pokok yang berada berhampiran talian

penghantaran serta pepasangan SESB tumbang sekaliqus menjadikan

kemudahan pembekalan elektrik terjejas.

4. Oleh yang demikian, antara langkah yang diambil oleh pihak SESB

adalah dengan melaksanakan operasi pembersihan dan menebang

pokok-pokok yang dikategorikan berpotensi untuk menyebabkan

kerosakan kepada perkakasan SESB.

5. SESB juga melaksanakan projek penukaran Bare Conductor

kepada talian bertebat jenis Aerial Bundle Cable (ABC). Projek ini

merangkumi 64 projek melibatkan talian 11 kV di seluruh Sabah dan

Labuan dengan anggaran kos keseluruhan projek sebanyak RM21 juta.

Projek ini telah mula dilaksanakan pada tahun 2014 dan setakat

3



September 2015, sebanyak 47 projek telah berjaya disiapkan manakala

baki 17 projek lagi masih dalam pelaksanaan.

6. Bagi menangani kes gangguan bekalan elektrik akibat banjir yang

disebabkan oleh hujan yang berterusan , pihak SESB telah mengambil

langkah mitigasi dengan memperkenalkan rekabentuk baru pencawang

iaitu Pencawang Atas Tiang (PAT) yang mana pencawang elektrik dibina

di atas tiang bagi mengelakkan pencawang tersebut dimasuki air

semasa banjir. Projek perintis PAT telah mula dilaksanakan pada bulan

Jun 2015 di daerah Sandakan dengan anggaran kos projek sebanyak

RM2.2 juta. Projek PAT juga akan diteruskan secara berperingkat di

daerah-daerah lain di seluruh Sabah.

7. Selain itu, pihak SESB sedang melaksanakan pemasangan

sacrificial tower pada rangkaian 11 kV dan Transmission Line Arrestor

(TLA) untuk rangkaian 33kV pada pepasangan SESB yang telah

dikenalpasti sering mengalami masalah gangguan bekalan elektrik

disebabkan oleh kilat. Pemasangan sacrificial tower telah mula

dilaksanakan pada awal tahun 2014 di daerah Beaufort iaitu sebanyak

10 unit. Manakala, pemasangan TLA telah dimulakan pada bulan

Januari 2014 di talian 33KV di Labuan, Papar, Kota Marudu dan

Sandakan dengan jumlah TLA yang telah dipasang ialah 150 unit.

4



Seterusnya, pemasangan sacrificial tower dan TLA akan dilaksanakan

ke semua kawasan di seluruh Sabah. Kos awal projek bagi kedua-dua

projek ini dianggarkan berjumlah RMOA juta.

*********************************************************************

5



SOALAN ( 30 )

PEMBERITAHUAN PERTANYAAN
DEWAN RAKYAT, MALAYSIA

PERTANYAAN

TARIKH

DARIPADA

SOALAN .-

L1SAN

2 NOVEMBER 2015
[ISNIN]

Y.B. DR. HAJAH SITI MARIAH BINTI MAHMUD
[KOTA RAJA]

Y.B. DR. HAJAH SITI MARIAH BINTI MAHMUD [ KOTA RAJA] minta
MENTERI .KESEJAHTERAAN BANDAR, PERUMAHAN DAN
KERAJAAN TEMPATAN menyatakan jumlah pemaju perumahan yang
terbengkalai yang telah diambil tindakan undang-undang mengikut Akta
118 (Akta Pemajuan Perumahan Kawalan dan Perlesenan) dan apakah
penambahbaikan yang akan atau telah dibuat oleh Menteri untuk
memastikan tidak berlaku projek perumahan yang terbengkalai.

1



JAWAPAN :-

Tuan Yang di-Pertua,

Untuk makluman Ahli Yang Serhormat, sehingga 30 September 2015,

sebanyak 224 pemaju perumahan berlesen telah diisytiharkan sebagai

terbengkalai di Semenanjung Malaysia.

Sehingga hari ini, 168 projek perumahan terbengkalai telah pun dipulihkan

dan siap diduduki. Ini telah memberi manfaat kepada 30,168 pembeli

rumah. Saki projek perumahan sama ada di peringkat pemulihan atau

perancangan Kementerian Kesejahteraan Sandar, Perumahan dan

Kerajaan Tempatan (KPKT).

KPKT telah pun memperkasakan Akta 118 seperti berikut :

(i) Pindaan baru Akta Pemajuan Perumahan (Kawalan dan

Pelesenan) 1966 [Akta 118] telah berkuatkuasa pada 1 Jun

2015. Dalam pindaan Akta 118 telah mewujudkan peruntukan

2



baru Seksyen 18A yang membolehkan tindakan pendakwaan

diambil terhadap pemaju perumahan yang mengakibatkan

projek perumahan terbengkalai. Namun demikian, sehingga kini

masih tidak ada pemaju perumahan terbengkalai didakwa di

Mahkamah kerana peruntukan baru tidak mempunyai kesan

retrospektif (retrospective effect). Ini bermakna hanya pemaju

yang mempunyai lesen pemaju perumahan pada atau selepas 1

Jun 2015 tertakluk kepada peruntukan-peruntukan baru dalam

Akta 118.

Walau bagaimanapun, semua pemaju perumahan yang terlibat

dalam projek terbengkalai telah disenaraihitamkan termasuk Ahli

Lembaga Pengarah agar tidak boleh mendapat lesen pemaju

perumahan serta permit iklan dan jualan yang baru;

(ii) Pindaan Seksyen 6 telah meningkatkan wang deposit daripada

RM200,000.00 kepada 3.0% daripada anggaran kos pembinaan

dan kos yuran profesional tetapi tidak termasuk kos tanah bagi

memastikan pemaju perumahan yang mempunyai kedudukan

3



kewangan yang kukuh sahaja terlibat dalam projek perumahan;

dan

(iii) Di samping itu, pindaan Akta baru telah meningkatkan kadar

penalti bukan sahaja dapat memberi kesan kepada para pemaju

lebih mematuhi peraturan-peraturan sedia ada yang

berkuatkuasa tetapi juga dapat menjadi lebih bertanggungjawab

terhadap projek perumahan yang dimajukan.

4



NO. SOALAN: 31

PEMBERITAHUAN PERTANYAAN
MESYUARAT KETIGA, PENGGAL KETIGA

PARLIMEN KETIGA BELAS (2015)
DEWAN RAKYAT

PERTANYAAN

DARIPADA

TARIKH

SOALAN

LISAN

YB DATO' SERI ABDUL HADI BIN AWANG
[MARANG]

2 NOVEMBER 2015 (ISNIN)

Data' Seri Abdul Hadi bin Awang [Marang] minta PERDANA MENTERI

menyatakan apakah justifikasi Lembaga Zakat mengurangkan agihan

zakat kepada program pembangunan ekonomi yang memberi modal

perniagaan kepada asnaf.

JAWAPAN: YB MEJAR JENERAL DATO' SERI JAMIL KHIR BIN HAJI
BAHAROM (B), MENTERI DI JABATAN PERDANA
MENTERI

Tuan Yang di-Pertua,

Sebagaimana Ahli Yang Berhormat sedia maklum, di bawah Butiran 1,

Senarai 2, Jadual Kesembilan, Perlembagaan Persekutuan ditetapkan

bahawa hal-ehwal agama Islam termasuklah urusan zakat terletak di

bawah bidang kuasa Kerajaan Negeri. Mekanisme agihan zakat di setiap

negeri dikendalikan sepenuhnya oleh pihak berkuasa agama masing­

masing dan di luar bidang kuasa Kerajaan Persekutuan.

1



Bagi melaksanakan urusan kutipan atau agihan zakat secara lebih

profesional, terdapat beberapa negeri yang telah mengkorporatkan

pengurusan zakat melalui penubuhan agensi khusus bagi melaksanakan

urusan kutipan atau agihan zakat, iaitu:

i. Pusat Pungutan Zakat, Majlis Agama Islam Wilayah

Persekutuan (PPZ-MAIWP);

ii. Pusat Kutipan Zakat Pahang (PKZ);

iii. Zakat Pulau Pinang (ZPP);

iv. Pusat Zakat Negeri Sembilan (PZNS);

v. Pusat Zakat Melaka (PZM); dan

vi. Lembaga Zakat Selangor (LZS).

Justeru, jika lembaga zakat yang dimaksudkan adalah lembaga Zakat

Selangor (LZS), maka ia hendaklah dirujuk terus kepada pihak berkuasa

agama negeri berkenaan.

Bagi Majlis Agama Islam Wilayah Persekutuan (MAIWP) yang terletak

dibawah bidang kuasa Keajaan Persekutuan, ia sentiasa berusaha

membantu dalam meningkatkan tahap ekonomi asnaf dengan melalui 28

skim bantuan zakat yang ditawarkan oleh Baitulmal MAIWP. Terdapat 4

skim dari skim bantuan terseebut khusus untuk meningkatkan tahap

ekonomi asnaf iaitu Bantuan Perniagaan, Bantuan Pertanian, Bantuan

Deposit Sewa Beli Teksi dan Bantuan Deposit Van/ Bas Sekolah. Bantuan

yang diberikan adalah berbentuk modal dan peralatan.

2



MAIWP setakat ini tidak pernah mengurangkan agihan zakat dalam

program pembangunan ekonomi. Malahan MAIWP sentiasa

menambahbaik skim-skim bantuan zakat. Jumlah bantuan Skim Bantuan

Perniagaan dari masa ke semasa sentiasa dinaikkan sehingga RM35,OOO

diberikan kepada asnaf yang menunjukkan potensi dan daya saing dalam

mengembangkan perniagaan. Namun begitu pemberian bantuan ini

diberikan secara berperingkat dan MAIWP sentiasa membuat pemantauan

bagi memastikan bantuan yang diterima diuruskan dengan baik oleh

usahawan asnaf. Selain itu juga, MAIWP turut menganjurkan kursus­

kursus kemahiran seperti kursus masakan dan jahitan selain kursus

motivasi dan kursus asas dalam bidang perniagaan kepada usahawan

asnaf yang terpilih.

Sekian, terima kasih.

3



MESYUARAT KETIGA, PENGGAL KETIGA
PARLIMEN KETIGA BELAS TAHUN 2015

PEMBERITAHUAN PERTANYAAN
DEWAN RAKYAT MALAYSIA

PERTANYAAN : JAWAB LISAN

DARIPADA : TUAN CHONG CHIENG JEN

[ BANDAR KUCHING ] [ DAP]

TARIKH

SOALAN

: 2 NOV 2015, ISNIN

: 32

Minta MENTERI KEMAJUAN LUAR BANDAR DAN

WILAYAH menyatakan sejak 10 tahun lalu, berapakah

ramai pelajar yang telah dibiayai oleh MARA untuk

belajar di luar negara mengikut negara destinasi mereka

dan berapa daripadanya adalah pelajar dari Sarawak

dan apakah pecahan kaum mereka itu .



JAWAPAN:

Tuan Yang Di-Pertua,

Untuk makluman Yang Berhormat, sejak tahun 2006

sehingga September 2015, MARA telah menaja seramai

20,954 orang pelajar mengikuti pengajian di luar

negara. Daripada jumlah tersebut, sebanyak 535 orang

adalah pelajar anak negeri Sarawak.

Penajaan pelajar ke luar negara adalah di bawah

program Skim Pelajar Cemerlang sahaja merangkumi

pelbagai bidang bagi memenuhi keperluan pasaran

semasa yang memerlukan modal insan yang profesional

dan global oriented.



NO. SOALAN : 33

PEMBERITAHUAN PERTANYAAN DEWAN RAKYAT

PERTANYAAN

DARIPADA

TARIKH

SOALAN

L1SAN

VB. DATO' SRI HASAN BIN MALEK

[KUALA PILAH]

2 NOVEMBER 2015

VB. Data' Sri Hasan bin Malek [ Kuala Pilah ] minta MENTERI

PELANCONGAN DAN KEBUDAYAAN menyatakan adakah terdapat

sebarang kajian oleh pihak Kementerian tentang impak pola tabiat

pembacaan bahan bercetak di kalangan generasi muda di Malaysia yang

semakin menampakkan penyusutan dan seterusnya lenyap. Adakah pihak

Kementerian bercadang untuk melaksanakan satu kempen peringkat

nasional bagi meningkatkan dan menggalakkan tabiat membaca bahan

bercetak di kalangan rakyat Malaysia .



JAWAPAN: DATa SERI MOHAMED NAZRI BIN ABDUL AZIZ

MENTERI PELANCONGAN DAN KEBUDAYAAN

Tuan Yang di-Pertua,

Kementerian Pelancongan dan Kebudayaan melalui Perpustakaan

Negara Malaysia telah menjalankan kajian tentang tabiat membaca (pola

pembacaan) dalam kalangan masyarakat Malaysia bermula dari tahun

1996. Hasil kajian pada tahun 1996 mendapati kadar membaca rakyat

Malaysia hanya 2 naskhah setahun dan telah meningkat kepada 8 hingga

12 naskhah setahun dalam kajian pada tahun 2010. Kementerian akan

melaksanakan kajian yang berikutnya pada tahun hadapan bagi melihat

pola pembacaan masyarakat Malaysia.

Berhubungan dengan cadangan kempen peringkat nasional,

Kementerian Pelancongan dan Kebudayaan melalui Perpustakaan Negara

Malaysia telah melaksanakan kempen membaca peringkat kebangsaan

yang diadakan bagi meningkatkan dan menggalakkan tabiat membaca

rakyat Malaysia. Antaranya program "Jom Membaca Selama 10 Minit (Let's

Read Together)" yang diadakan pada 23 April setiap tahun. Aktiviti

membaca selama 10 minit merupakan aktiviti simbolik kepada menyemai

minat membaca di kalangan masyarakat Malaysia. Aktiviti ini turut

dijalankan di semua sekolah di Malaysia, Perpustakaan Awam Negeri,

Perpustakaan Desa, perpustakaan IPTAlIPTS dan perpustakaan agensi

kerajaan/swasta di seluruh negara.



Selain itu, Perpustakaan Negara Malaysia turut mengadakan

program "Karnival Membaca 1Malaysia " yang mengandungi pelbagai

penqisian aktiviti membaca di seluruh negara bertujuan untuk

meningkatkan kesedaran tentang kepentingan membaca dalam kalangan

masyarakat Malaysia.

Sekian, terima kasih.



NO SOALAN :34

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. TUAN TONY PUA KIAM WEE

(PETALING JAVA UTARA)

LISAN

02.11.2015

V.B. TUAN TONY PUA KIAM WEE [ PETALING JAVA UTARA] minta

MENTERI KEWANGAN menyatakan sama ada Minister of Finance, Inc

(MOF) merupakan pihak kepada perjanjian antara 1MDB dengan IPIC pada

28 May 2015. Adakah MOF akan terpaksa membayar gantirugi kepada IPIC

jika 1MDB gaga I menyerahkan aset bernilai sekurang-kurangnya US$l

bilion pada 30 [un 2016.

jAWAPAN

Untuk makluman Ahli Yang Berhormat, perjanj ian bertarikh 28 Mei 2015

adalah suatu kertas terma terikat (binding term sheet, dengan izin) di

antara 1MDB, IPIC dan Minister of Finance (Incorporated) [MOF (Inc.)] .



Pelaksanaan kertas terma terikat ini dijangka akan mengurangkan jumlah

hutang IMDB sebanyak RM16 bilion. Semua pihak di dalam kertas terma

tersebut harus mematuhi terma yang telah dipersetujui.



SOALAN(35)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN

TARIKH

DARIPADA

SOALAN .

L1SAN

2 NOVEMBER 2015
[ISNIN]

Y.B. PUAN TERESA KOK SUH SIM
[SEPUTEH]

Y.B. PUAN TERESA KOK SUH SIM [ SEPUTEH ] minta MENTERI
KESEJAHTERAAN BANDAR, PERUMAHAN DAN KERAJAAN
TEMPATAN .menyatakan bilangan lesen pemaju yang dibeku dan
digantungkan oleh Kementerian. Sila nyatakan sebab penggantungan
ataupun pembekuan lesen yang dikenakan terhadap setiap syarikat
pemaju sejak bulan Jun 2013 sehingga hari ini.

1



JAWAPAN :-

Tuan Yang di-Pertua,

Untuk makluman Ahli Yang Berhormat, Kementerian Kesejahteraan

Bandar, Perumahan dan Kerajaan Tempatan (KPKT) tidak pernah

membekukan lesen-Iesen pemajuan perumahan kepada mana-mana

pemaju.

Sehingga kini, hanya 1 lesen pemaju yang pernah digantung pada

14 Mei 2012 kerana didapati pemaju tersebut telah mengemukakan

dokumen yang tidak sah kepada KPKT.

2



PERTANYAAN

DARIPADA

TARIKH '

SOALAN

PEMBERITAHUAN PERTANYAAN

DEWAN RAKYAT

BAGI JAWAB LISAN

TUAN R.SIVARASA

[SUBANG]

2 NOVEMBER 2015 (ISNIN)

36

TUAN R. SIVARASA [Subang] minta MENTERI PENGANGKUTAN

menyatakan sebab kita membuat penqurnuman pengesahari serpihan­

serpihan yang ditemui di Pulau Reunion sebagai sebahagian pesawat

MH370 sebelum apa-apa pengesahan daripada pakar-pakar Syarikat

Boeing di Perancis dan negara-negara lain.



JAWAPAN

Tuan Yang di-Pertua,

Ketua Pengarah Penerbangan Awam, Jabatan Penerbangan Awam

(DCA) telah mengetuai Pasukan Pakar Penerbangan Malaysia

menghadiri mesyuarat dengan Judiciary Department of France dan sesi

pengesahan yang diketuai oleh Hakim Mahkamah Perancis bersama

Pasukan Pakar Antarabangsa dianggotai oleh wakil dari Perancis

(Bureau d'Enquetes et d'Analyses) , Amerika Syarikat (National

Transportation Safety Board dan Boeing), United Kingdom (Air Accident

Investigation Branch), Singapura (Air Accident InvestigaUon Bureau),

Australia (Australian Transport Safety Bureau), dan China (Civil Aviation

Authority) masing-masing di Paris dan di Toulouse, Perancis.

Hakim Mahkamah Perancis telah mengetuai sesi pengesahan identiti

flaperon bersama-sama dengan Pasukan Pakar Penerbangan yang

dilaksanakan di makmal Direction generale de l'Armement Techniques

Aeroneutiquee (DGA TA) di Toulouse, Perancis pada 5 Ogos 2015. Sesi

pengesahan tersebut telah turut dibantu oleh Ketua Pakar Teknikal

- Perancis yang dilantik oleh Hakim Mahkamah Perancis.

Setelah menganalisa flaperon tersebut, kebanyakan Pasukan Pakar

Antarabangsa telah mengesahkan bahawa serpihan tersebut adalah

pesawat jenis Boeing B777 milik MAS MH370 berdasarkan kepada bukti

terhadap temporary repair on the f1aperon seal retainer.



Berdasarkan kepada pemeriksaan fizikal yang dilakukan terhadap

flaperon tersebut, adalah didapati bahawa terdapat satu pembaikan

sementara (temporary repair) yang dilakukan terhadap f1aperon seal

retainer yang mana ini adalah konsisten dengan rekod penyelengga raan

MAS.

Selanjutnya, berdasarkan analisa yang telah dilakukan oleh Pasukan

Pakar Antarabangsa, Pasukan Pakar Penerbangan Malaysia telah

meneliti dan mengesahkan bahawa serpihan tersebut adalah pesawat

jenis Boeing B777 milik MAS MH370. Pengesahan ini juga disokong oleh

pemeriksaan fizikal terhadap flaperon tersebut di mana pihak MAS telah

mengesahkan bahawa warna flaperon tersebut adalah sama dengan

warna pesawat MH370.

Flaperon yang diperiksa di Toulouse, Perancis telah disahkan adalah

daripada konfigurasi Flaperon B777. Pemeriksaan Boroscope ke atas

spar hadapan, spar belakang & tulang rusuk luar telah menemui tarikh

pembuatan yang menandakan ia konsisten dengan tarikh / 'batch'

pembuatan pesawat. Selain daripada itu "seal' yang dipasang pada

flaperon tersebut juga mempunyai tanda yang sepadan dengan

kumpulan 'seal' dan nombor lot yang telah dipasang pada flaperon

MH370 .



NO SOALAN :38

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. DR. KO CHUNG SEN

(KAMPAR)

LISAN

02.11.2015

Y.B. DR. KO CHUNG SEN [ KAMPAR] minta MENTERI KEWANGAN

menyatakan :-

(a) kesan daripada harga minyak yang rendah dalam mengurangkan KDNK

ekonomi Malaysia; dan

(b) jangkaan keuntungan Petronas untuk tahun ini dan 5 tahun akan

datang, dan jumlah dividen dan cukai yang akan dikutip daripada Petronas

bagi tahun ini dan 5 tahun akan datang, dan jumlah kerugian hasil dialami

aktiviti berkaitan minyak kepada Kerajaan.



JAWAPAN

Untuk makluman Ahli Yang Berhormat, secara keseluruhannya kejatuhan

harga minyak tidak memberi impak yang ketara kepada pertumbuhan

ekonomi memandangkan struktur ekonomi negara kita kini lebih pelbagai

disokong oleh peningkatan daya tahan dan daya saing serta asas ekonomi

-
yang kukuh. Namun demikian, kejatuhan harga minyak mentah dunia

boleh mengurangkan pertumbuhan eksport melalui pengurangan

pendapatan eksport minyak mentah dan Gas Asli Cecair (LNG).

2. Perangkaan terkini menunjukkan bahawa prestasi ekonomi negara terus

berkembang meskipun berhadapan dengan ketidaktentuan persekitaran

luar. Keluaran Dalam Negeri Kasar (KDNK) terus mencatat pertumbuhan

yang stabil sebanyak 5.3 peratus dalam tempoh separuh pertama tahun

2015 (Januari - [un 2014: 6.4 peratus). Perkembangan ini didorong

terutamanya oleh pengukuhan permintaan domestik, terutamanya

perbelanjaan sektor swasta. Dalam tempoh yang sama, pelaburan swasta

pada harga semasa berkembang sebanyak 9.2 peratus kepada RM 108.5

bilion (Januari - [un 2014: RM99.3 bilion). Sementara itu, pelaburan

langsung asing mencatat aliran masuk bersih yang lebih tinggi sebanyak



RM22.4 bilion (Januari - [un 2014 : RM17.9 bilion) terutamanya dalam

sektor pembuatan, perlombongan dan kuari serta perkhidmatan.

Penggunaan swasta berkembang kukuh pada kadar 7.6 peratus didorong

oleh pendapatan boleh guna yang tinggi berikutan pasaran buruh yang

stabil.

3. Kesan daripada kejatuhan harga minyak dunia bagaimanapun dapat

dilihat dengan pengurangan pendapatan eksport minyak mentah dan LNG

negara kepada RM48 bilion dalam tempoh lapan bulan pertama tahun

2015 (Januari - Ogos 2014: RM65 bilion). Namun, pendapatan eksport

minyak mentah dan LNG hanya mewakili 9.6 peratus daripada jumlah

keseluruhan eksport negara. Kesan ini dapat dikurangkan dengan adanya

kepelbagaian produk dan pasaran eksport. Prestasi jumlah eksport sektor

lain terutamanya bagi barangan pembuatan, termasuk sektor elektrik dan

elektronik, yang menyumbang sebanyak 80 peratus kepada jum lah

eksport dalam tempoh lapan bulan pertama tahun 2015. Prestasi sektor ini

semakin meningkat dan dijangka terus stabil. Sementara itu, dalam

tempoh lapan bulan pertama tahun 2015, jumlah perdagangan mencata t

RM941.9 bilion (Januari - Ogos 2014: RM957.8 bilion) dengan lebihan



dagangan meningkat kepada RM54.2 bilion (Januari - Ogos 2014: RM 52.2

bilion). Walau bagaimanapun, jumlah eksport kasar menguncup 1.4

peratus dan import 2 peratus dalam tempoh tersebut (Januari - Ogos

2014: 9.5°,10; 6.1%).

4. Untuk makluman Ahli Yang Berhormat, penurunan harga minyak

mentah juga secara tidak langsung telah meningkatkan pendapatan boleh

guna isi rumah melalui pengurangan harga minyak runcit dan ini akan

membantu menyokong perbelanjaan swasta dan mencergaskan ekonomi

domestik. Melalui pelbagai langkah proaktif yang telah diambil pada 20

januari 2015 dan pada 14 September 2015, Kerajaan yakin langkah ini

dapat meningkatkan aktiviti ekonomi domestik dan seterusnya membantu

mengimbangi ketidaktentuan persekitaran luar. Sehubungan itu, ekonomi

dijangka terus kukuh dan diunjur berkembang pada kadar 4.5 peratus

hingga 5.5 peratus pada tahun 2015.

5. Berkenaan dengan kesan kejatuhan harga minyak mentah dunia ke

atas pendapatan Kerajaan Persekutuan, harga yang kekal rendah sejak

akh ir tahun 2014 memberi impak negatif ke atas hasil dan kedudukan



fiskal negara. Oleh itu, Kerajaan telah menyemak semula andaian harga

purata minyak mentah Brent bagi tahun 2015, daripada USD100 setong

kepada USD50 setong. Dengan harga minyak mentah yang lebih rendah

ini, hasil Kerajaan Persekutuan bagi tahun 2015 diunjur berjumlah

RM222.5 bilion atau 19.2% daripada KDNK (2014: RM220.6 billion, 19.9%

daripada KDNK). Daripada jumlah tersebut, hasil berkaitan petroleum

dianggar pada RM43.9 bilion atau 19.7% kepada jumlah hasil keseluruhan

(2014: RM66.3 bilion, 30% kepada jumlah hasil keseluruhan). Bagi tahun

2016, hasil berkaitan petroleum diunjur sebanyak RM31.8 bilion, mewakili

14.1% daripada jumlah hasil keseluruhan.

6. Daripada hasil berkaitan petroleum, dividen daripada PETRONAS bagi

tahun 2015 adalah sebanyak RM26 bilion dan pada tahun 2016, dividen

dianggar sebanyak RM16 bilion. Bagi tahun-tahun akan datang, kutipan

cukai dan dividen daripada PETRONAS akan bergantung kepada prestasi

kewangan syarikat tersebut serta perkembangan ekonomi global yang

turut bergantung kepada paras harga minyak mentah dunia. Bagi tempoh

jangka sederhana (2016-2018), Kerajaan menganggarkan purata harga

minyak mentah Brent berada dalam julat USD48 - USD60 setong dan



unjuran pertumbuhan KDNK adalah dalam lingkungan 4.5% - 5.5%.

Berdasarkan andaian harga minyak mentah tersebut, Kerajaan

mengunjurkan purata kutipan hasil berkaitan petroleum tahunan, sebagai

peratusan KDNK, bagi tempoh 2016-2018 adalah pada 2.4% daripada

KDNK.

7. Walau bagaimanapun, Kerajaan akan terus memantau dengan rapi

perkembangan luaran termasuk perubahan harga minyak mentah dunia

dan kesannya terhadap ekonomi neqara : amnya dan hasil Kerajaan

Persekutuan khususnya. Ini bagi membolehkan Kerajaan mengambil

langkah sewajarnya bagi meneruskan konsolidasi fiskal di samping

menyokong pertumbuhan ekonomi dan memastikan kesejahteraan rakyat.



NO SOALAN :39

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. TUAN JEFF 001 CHUAN AUN

UELUTONG)

LISAN

02.11.2015

Y.B. TUAN JEFF 001 CHUAN AUN [ jELUTONG] minta MENTERI

KEWANGAN menyatakan bagaimana TNB dapat menangani risikonya

dalam usaha menjana bon korporat menerusi sukuk sebanyak RM10 bilion

bagi Projek Jimah Power memandangkan penjualan sukuk telah jatuh

sebanyak 37% berbanding tahun lalu.

jAWAPAN

Untuk makluman Ahli Yang Berhormat, terbitan baru setakat suku

tahun ketiga berjumlah RM41 bilion adalah lebih rendah berbanding RM62

bilion pada tahun 2014. Sebelum ini, jumlah terbitan tahunan melalui

pasaran hutang sekuriti swasta Malaysia adalah pada purata RM70-80



bilion.

Dengan pengurangan terbitan baru di dalam pasaran Ringgit

tempatan dan liquidity yang mencukupi, TNB menjangka akan ada

permintaan yang mencukupi terhadap cadangan terbitan sukuk daripada

jimah East Power (JEP). Sukuk daripada JEP ini disokong oleh TNB sebagai

penaja utama projek sebanyak 70%. TNB yakin pihak pelabur menyambut

baik kerana sukuk daripada JEP mempunyai kualiti kredit tinggi serta

rekod prestasi yang menggalakkan. Pendapat ini juga disuarakan melalui

perbincangan dan maklum balas awal daripada pelabur-pelabur

berpotensi. Mereka turut menyatakan minat untuk mengambil bahagian di

dalam terbitan sukuk JEP pada harga yang berpatutan.

Terdapat beberapa terbitan baru bersaiz besar yang pernah

dikeluarkan dalarn pasaran Ringgit dan terbukti berjaya pada masa lalu.

Contohnya terbitan sukuk pelbagai berjumlah RM30.6 bilion pada [anuari

2012 untuk Projek Lebuhraya Usahasama Bhd (diberi penarafan tempatan

AAA bersama jaminan Kerajaan) dan terbitan sukuk pelbagai berjumlah

RM12.0S bilion pada Disember 2007 oleh Binariang GSM Sdn Bhd (diberi



penarafan tempatan AA3).

Namun begitu, memandangkan keadaan pasaran ekonomi sedunia

yang tidak menentu dan impaknya pada pasaran tempatan, TNB

mengharapkan sokongan baik semua institusi kewangan dan agensi

Kerajaan antaranya Kumpulan Wang Simpanan Pekerja, Kumpulan Wang

Persaraan (Diperbadankan), Permodalan Nasional Bhd, Lembaga Tabung

Haji, PERKESO, life insurance dan pengurus dana untuk memastikan

cadangan terbitan sukuk daripada JEP ini diterbitkan dengan jayanya.



NO. SOALAN:40

PEMBERITAHUAN PERTANVAAN
MESVUARAT KETIGA, PENGGAL KETIGA

PARLIMEN KETIGA BELAS (2015)
DEWAN RAKYAT

PERTANVAAN

DARIPADA

TARIKH

SOALAN:

LlSAN

VB DATO' FAUZI BIN ABDUL RAHMAN
[ INDERA MAHKOTA ]

2 NOVEMBER 2015 (ISNIN)

Dato' Fauzi bin Abdul Rahman [ Indera Mahkota ] minta PERDANA

MENTERI menyatakan sarna ada Kerajaan bersedia menzahirkan satu

Majlis Ulama Negara yang dianggotai daripada seluas-Iuas lapangan

ulama tempatan dan luar negara yang ditugaskan memberi nasihat

tertentu sejajar dengan Islam sebagai agama rasmi Persekutuan.

JAWAPAN: (VB MEJAR JENERAL DATO' SERI JAMIL KHIR BIN
HAJI BAHAROM (B), MENTERI DI JABATAN PERDANA
MENTERI)

Tuan Yang di-Pertua,

Perkara 3 Perlembagaan Persekutuan menyatakan bahawa Islam

adalah agama bagi Persekutuan. la mempunyai maksud lebih luas



berbanding dengan ungkapan "agama rasmi Persekutuan" yang

tertumpu kepada upacara dan ritual sahaja.

Sebagaimana Ahli Yang Berhormat sedia maklum, menurut Butiran I,

Senarai II, Jadual Kesembilan, Perlembagaan Persekutuan, perkara­

perkara berkaitan hal ehwal Agama Islam adalah terletak di bawah

bidang kuasa Kerajaan negeri masing-masing. Sehubungan itu, setiap

negeri mempunyai Jawatankuasa Fatwa Negeri yang diketuai oleh Mufti

Negeri dan dianggotai oleh para alim ulama' yang mahir dalam bidang

agama dan profesional berperanan memberi nasihat berkaitan dengan

hal ehwallslam kepada Kerajaan Negeri masing-masing.

Oi peringkat Pusat pula, Kerajaan sudah mempunyai Jawatankuasa

Fatwa Majlis Kebangsaan Bagi Hal Ehwal Ugama Islam Malaysia yang

diwujudkan oleh Majlis Raja-Raja (MRR) yang berperanan sebagai

penasihat dalam hal ehwal Islam di Malaysia. Isu-isu berkaitan hukum

hakam dan hal ehwal Agama Islam dalam negara, termasuk dasar­

dasar yang diperkenalkan oleh Kerajaan yang memerlukan pandangan

hukum syarak akan dirujuk kepada Jawatankuasa berkenaan .

Jawatankuasa ini yang terdiri di kalangan mufti-mufti setiap neqeri, alim

ulama, profesional dan pakar-pakar dalam pelbagai bidang diyakini

mampu memberikan nasihat yang terbaik kepada Kerajaan dalam

perkara yang berkaitan dengan hukum syarak.

Selain itu, Kerajaan dari semasa ke semasa juga turut menyediakan

platform percambahan ilmu dan pendapat di kalangan para ulama

seluruh Malaysia melalui pelbagai program berkala. Antaranya Program

2



Majlis Ulama' - Umara' Bersama YAB Perdana Menteri adalah

merupakan program tahunan Kerajaan yang menjadi platform utama

menghimpunkan para umara' dan alim ulama serta cendikiawan dalam

pelbagai bidang dan kepakaran dari seluruh Malaysia. Melalui program

ini, perkongsian idea dan percambahan pendapat antara ulama' dan

umara' dapat dihimpun dan disatukan sebagai pemangkin

pernbanqunan pentadbiran negara berasaskan maqasid syariah.

Justeru, Kerajaan berpandangan semua mekanisme yang telah sedia

ada ini telah memadai berperanan menasihati Kerajaan dalam hal ehwal

Islam di Malaysia.

Sekian, terima kasih.

3



NO SOALAN :41

PEMBERITAHUAN PERTANYAAN

DEWAN RAKYAT, MALAYSIA

OARIPAOA : Y.B. TUAN HAJI MOHO FASIAH BIN HAJI MOHO
FAKEH

(SABAK BERNAM)

PERTANYAAN LISAN

TARIKH 02.11.2015

Y.B. TUAN HAJI MOHO FASIAH BIN HAJI MOHO FAKEH [ SABAK

BERNAM] minta MENTERI KEWANGAN menyatakan sejauh manakah

penurunan nilai ringgit berbanding dollar Amerika Syarikat (AS) kepada

paras terendah memberi impak kapada keseluruhan rakyat terutama

golongan berpendapatan sederhana dan pelbagai jenis perniagaan dalam

negara serta langkah Kerajaan bagi menangani isu kejatuhan ringg it

supaya tidak membebankan rakyat.

JAWAPAN

Untuk makluman Ahli Yang Berhormat, mutakhir ini, isu penurunan nilai



Ringgit telah menjadi fokus pelbagai pihak dalam memperkatakan tentang

ekonomi negara. Sejak 1 September 2014 hingga 28 Oktober 2015, nilai

Ringgit telah menyusut sebanyak 25.9% berbanding Dolar Amerika

Syarikat (AS), yang turut dialami oleh kebanyakan matawang serantau

serta juga dalam kalangan negara maju. Ketidaktentuan ekonomi global

telah dikenalpasti antara punca utama kepada penyusutan nilai Ringgit,

faktor-faktor lain adalah seperti :

a. Jangkaan kenaikan kadar faedah oleh Amerika Syarikat. Ini telah

meningkatkan minat pelabur untuk membeli aset dalam nilai Dolar AS

berbanding Ringgit dan telah mengukuhkan nilai Dolar AS serta

melemahkan nilai Ringgit;

b. Kejatuhan harga komoditi seperti minyak mentah dan kelapa sawit

mengakibatkan pengurangan hasil Kerajaan yang ketara. Sejak 1

September 2014 sehingga 28 Oktober 2015, harga minyak mentah Brent

telah menurun dorlpada USD101.37 setong kepada USD47.19 setong, iaitu

menyusut sebanyak 53.4%. Manakala harga kelapa sawit pula menyusut

sebanyak 7% daripada RM2,297 setan pada 31 Disember 2014 kepada

RM2,137 setan pada 28 Oktober 2015 ; dan

c. Pertumbuhan ekonomi China yang perla han dan penurunan nilai Yuan



telah menyebabkan kelembapan ekonomi serantau terutama pasaran

ekonomi membangun termasuk Malaysia.

Faktor luaran tersebut telah mendorong aliran keluar portfolio daripada

Malaysia dan memberi tekanan kepada nilai Ringgit untuk berada di

bawah tahap sebenar.

2. Untuk makluman Ahli Yang Berhormat, walaupun dengan

persekitaran luaran yang tidak menentu, ekonomi Malaysia kekal kukuh

dipacu oleh permintaan domestik terutamanya pelaburan dan

penggunaan swasta. Dalam tempoh separuh pertama tahun 2015, KDNK

mencatatkan pertumbuhan 5.3%. Penggunaan dan pelaburan swasta

mencatatkan pertumbuhan masing-masing sebanyak 7.6% dan 7.5% serta

akaun semasa imbangan pelaburan luar negara merekodkan lebihan

sebanyak RM17.6 bilion. Eksport kasar yang mengalami pertumbuhan

negatif 3.1 % dalam tempoh sepa ruh pertama 2015 telah mu la

menunjukkan peningkatan sebanyak 3.8% bagi tempoh bulan julal 2015

hingga Ogos 2015 (Julai - Ogos 2014: 1.2%). Malahan, sehingga

September 2015, kadar inflasi kekal terkawal pada 1.9% dan kadar

pengangguran pula pada 3.2% iaitu tahap guna tenaga penuh . Keadaan

ini jelas menunjukkan golongan peniaga dan rakyat tidak terjejas dengan



teruk pada keseluruhannya. Dengan fundamental yang kukuh, ekonomi

Malaysia dijangka kekal stabil dengan pertumbuhan 4.5% hingga 5.5%

bagi tahun 2015.

3. Dalam menghadapi ketidaktentuan ekonomi dunia serta impak

penyusutan mata wang Ringgit, inisiatif berikut telah dilaksanakan oleh

Kerajaan untuk membina daya tahan kedudukan ekonomi negara dan

mensejahterakan rakyat, antaranya:

a. Ekonomi telah ditransformasikan menjadi lebih pelbagai dan

pergantungan kepada sektor tertentu telah dikurangkan. Sektor komoditi

kini hanya menyumbang sebanyak 18% kepada KDNK negara;

b. Bank Negara Malaysia, Suruhanjaya Sekuriti dan agensi-agensi lain

juga telah melaksanakan inisiatif untuk membangunkan pasaran modal.

Pasaran bon tempatan, contohnya telah berkembang kepada 95.3%

daripada KDNI< pada suku kedua 2015 berbanding 73.3% daripada KDNK

pada tahun 2000.

c. Usaha yang berterusan untuk mengembangkan pasaran bon dalam

mata wang tempatan, telah turut membantu syarikat dalam menguruskan

dedahan mereka terhadap turun naik mata wang asing dan risiko yang



berkaitan. Ini telah mempelbagaikan sumber pembiayaan bagi ekonomi

dan mengurangkan pergantungan kepada sektor perbankan;

d. Pengumpulan rizab sejak tempoh pasca krisis kewangan global

merupakan sebahagian daripada usaha Bank Negara Malaysia untuk

membina penampan kerana jangkaan wujudnya tempoh tekanan.

e. Kerajaan akan terus melaksanakan inisiatif untuk meningkatkan daya

tahan ekonomi negara dan menaikkan sentimen pasaran dan pelabur,

termasuk mengekalkan komitmen yang jitu dalam melaksanakan

konsolidasi fiskal. Di samping itu, tumpuan turut diberi bagi memastikan

pertumbuhan permintaan pelaburan dan kepenggunaan dalam negeri

berterusan dengan rnenqutarnakan perbelanjaan pembangunan yang

mempunyai nilai penggandaan yang tinggi.

f. Selain itu, program untuk mensejahterakan rakyat termasuklah

-pemberian Bantuan Rakyat IMalaysia (BRIM) dan inisiatif cukai individu

dan syarikat akan terus dilaksanakan.

Kemampuan Kerajaan untuk melaksanakan pelbagai program

mensejahterakan rakyat terutama kepada kumpulan isi rumah

berpendapatan rendah dan sederhana membuktikan kebajikan rakyat



tidak diabaikan walaupun berlaku penurunan nilai Ringgit. Malah menerusi

pengumuman Bajet 2016, Kerajaan telah mengumumkan pelbagai inisiatif

bagi meringankan kos sara hidup dan meningkatkan pendapatan rakyat.

Dalam masa yang sama, perancangan rapi dilaksanakan secara konsisten

bagi mengukuhkan semula nilai Ringgit. Melalui pendekatan ini, Kerajaan

yakin nilai Ringgit mampu ditingkatkan semula untuk kesejahteraan rakyat

dan kemakmuran negara.



NO SOALAN :42

PEMBERITAHUAN PERTANYAAN

DEWAN RAKYAT, MALAYSIA

DARIPADA

PERTANYAAN

TARIKH

: Y.B. TUAN TAN KOK WAI

(CHERAS)

LISAN

02.11.2015

Y.B. TUAN TAN KOK WAI [ CHERAS] minta MENTERI KEWANGAN

menyatakan kesan penyusutan nilai ringgit terhadap ekonomi negara dan

isi rumah terutamanya golongan 40% terendah daripada segi kuasa

berbelanja dan pendapatan. Apakah langkah yang diambil untuk

menstabilkan ringgit dan mengekalkan daya saing dalam pasaran global.

JAWAPAN

Untuk makluman Ahli Yang Berhormat, perangkaan terkini menunjukkan

bahawa prestasi ekonomi negara masih terus berkembang kukuh

sungguhpun matawang ringgit turut mengalami penyusutan akibat

kejatuhan harga komoditi dan pengukuhan nilai dolar AS. Keluaran Dalam



Negeri Kasar (KDNK) dijangka mencatat pertumbuhan yang stabil antara

4.5% hingga 5.5%> pada tahun 2015 (2014: 6%). Perkembangan ini

didorong terutamanya oleh kecergasan aktiviti permintaan domestik.

Pelaburan swasta pada harga semasa dijangka mencatat pertumbuhan

sebanyak 7.3% kepada RM200.9 bilion mankala penggunaan swasta

dianggar ,berkembang kukuh pada kadar 6.8% disokong oleh pasaran

buruh yang stabil.

2. Walau bagaimanapun, Malaysia sebagai sebuah negara kecil dan

terbuka terdedah kepada ketidakstabilan persekitaran luar termasuk

penyusutan nilai ringgit. Golongan 40% terendah terdedah kepada risiko

kenaikan harga barangan import terutamanya makanan. Oleh itu,

Kerajaan sentiasa mengambil langkah yang sewajarnya bagi

mengurangkan kesan tersebut. Usaha ini telah dipergiat dalam Bajet 2016

yang telah diumumkan oleh YAB Perdana Menteri pada 23 Oktober yang

lalu. Di antara langkah utama adalah seperti berikut:

a. memperluaskan barangan kadar sifar GST kepada semua jenis ubat,

makanan terpilih dan susu bayi;

b. pelepasan GST bagi pengimportan barangan terpilih seperti dhal dan

makanan berasaskan kekacang;



c. meningkatkan bantuan rakyat IMalaysia (BRIM);

d. meneruskan program Baucer Buku IMalaysia (BBIM) dan bantuan

tunai persekolahan bagi isi rumah berpendapatan RM3000 ke bawah

serta manambahbaik program rancangan makanan tambahan.

e. menaikkan had pelepasan cukai dan memperkenalkan pelepasan cukai

baharu;

f. menambahbaik gaji minimum; dan

g. memperkenalkan satu kenaikan gaji dan pemberian khas kepada

kakitangan kerajaan; dan

h. menambah peluang pekerjaan dan meningkatkan pendapatan B40

melalui program eRezeki dan eUsahawan.

3. Bagi meningkatkan daya tahan ekonomi, Kerajaan juga telah

mengambil langkah-Iangkah yang pragmatik bagi mengekalkan daya

saing di pasaran global. Di antaranya ialah:

a. mempergiatkan pasaran modal;

b. mempergiatkan perusahaan kecil dan sederhana;

c. mempelbagaikan penggunaan matawang asing untuk urusan

perdagangan; dan

d. melonggarkan syarat kepada PKS bagi produk perkilangan untuk tahu n



taksiran 2016 hingga 2018.

4. Seperti mana-mana sistem kadar pertukaran yang fleksibel, turun naik

jangka masa pendek adalah sesuatu yang berlaku dalam pergerakan

matawang seperti ringgit, terutamanya dalam persekitaran global yang

tidak menentu. Objektif dasar Kerajaan menerusi Bank Negara Malaysia

(BNM) adalah untuk memastikan keadaan yang teratur dalam pasaran

pertukaran asing ringgit. Ini adalah penting memandangkan Malaysia

merupakan sebuah ekonomi yang sangat terbuka dengan aktiviti

perdagangan dan pelaburan antarabangsa yang tinggi.



SOALAN NO: 43

PEMBERITAHUAN PERTANYAAN DEWAN RAKYAT

JAWAPAN OLEH YB DATUK SERI DR. S. SUBRAMANIAM

MENTERI KESIHATAN MALAYSIA

PERTANYAAN

DARIPADA

TARIKH

SOALAN

LlSAN

YB TUAN OSCAR LING CHAI YEW [SIBU]

2 NOVEMBER 2015

YB Tuan Oscar Ling Chai Yew [ Sibu ] minta MENTERI

KESIHATAN menyatakan poliklinik di Sibu masih menghadapi

masalah kekurangan kakitangan mengakibatkan pesakit-pesakit

harus menunggu dengan r:nasa yang panjang. Apakah langkah yang

diambil untuk menyelesaikan masalah di Poliklinik Oya dan Poliklinik

Lanang Sibu.

Tuan Yang di-Pertua,

Untuk makluman Ahli Yang Berhormat, sehingga 31 Ogos 2015,

terdapat sebanyak 12 jawatan Pegawai Perubatan di Klinik Kesihata n

Jalan Oya dengan pengisian seramai 15 orang atau 125.0 peratus .

Manakala bagi Klinik Kesihatan Lanang pula, terdapat sebanyak

12 jawatan Pegawai Perubatan dengan pengisian seramai

11 orang atau 91.7 peratus.



Kepuasan pelanggan menjadi keutamaan dalam perkhidmatan

pesakit di fasiliti kesihatan Kementerian Kesihatan Malaysia (KKM).

Kami memantau masa menunggu untuk berjumpa doktor di klinik

kesihatan seluruh negara dengan sasaran menunggu kurang dari 90

minit.

KKM mendapati masa menunggu berjumpa doktor lebih lama di klinik

kesihatan bandar berbanding dengan klinik kesihatan luar bandar

dengan pencapaian 77 peratus pelanggan di klinik kesihatan bandar

berbanding 82 peratus pelanggan di klinik kesihatan luar bandar,

menunggu kurang dari 90 minit. Ini adalah kerana beban kerja di

klinik kesihatan bandar yang tinggi berbanding dengan bilangan

anggota yang ada.

Keadaan ini akan berterusan jika jumlah fasiliti dan kakitangan tidak

bertambah dengan penambahan kedatangan ke klinik kesihatan

kerajaan setiap tahun . Ini kerana rakyat yakin dengan kualiti

perkhidmatan yang diberikan dengan harga yang amat berpatutan

disebabkan subsidi kerajaan untuk perkhidmatan kesihatan. Untuk

makluman, kerajaan hanya mengenakan caj satu ringgit untuk

menerima rawatan yang menyeluruh termasuk ubatan dan kajian

makmal dan XRay.

KKM akan terus beusaha memperbaiki sistem penyampaian

kesihatan dan menambah kemudahan tertakluk kepada keupayaan

kerajaan.

2



Sementara menunggu penambahan fasiliti dan anggota kesihatan ,

antara strategi-strategi yang digunapakai bagi memastikan pesakit di

klinik kesihatan kerajaan tidak menunggu terlalu lama ialah seperti

berikut:

1. Melaksanakan sistem temujanji secara berperingkat (staggered

appointment system). Melalui pelaksanaan sistem temujanji

berperingkat ini, setiap pesakit akan diberikan temujanji mengikut

masa yang ditetapkan. Kami berharap setiap pesakit memberikan

kerjasama dalam mematuhi temujanji yang diberikan bagi

memastikan perlaksanaan sistem temujanji ini berjaya

dilaksanakan; dan

2. Melaksanakan Business Process Reengineering (BPR) bagi

menambahbaik proses kerja di klinik kesihatan dalam

mengurangkan masa menunggu. Pada masa ini projek rintis

sedang dilaksanakan Hasil daripada projek rintis ini akan

digunakan dalam perluasan proses BPR ini ke lain-lain klinik

Kesihatan.

Menjawab soalan berkaitan dengan status Klinik Kesihatan Sibu

Jaya, adalah dimaklumkan bahawa Klinik Kesihatan Sibu Jaya telah

lengkap 90% pembinaan dan pada masa ini sedang menunggu untuk

mendapatkan permit menduduki sebelum beroperasi.

3



Tuan Yang di-Pertua,

Hospital Sibu merupakan hospital berpakar major yang kedua

terbesar di Negeri Sarawak dan merupakan hospital utama dan

rujukan bagi Wilayah Tengah Sarawak memandangkan terdapat 22

bidang kepakaran yang ditawarkan. Justeru itu, ia merupakan

hospital rujukan bagi hospital daerah di sepanjang Lembah Rejang,

dan juga Sahagian Mukah, Saratok dan Bintulu.

Antara langkah-Iangkah yang telah diambil oleh pihak Kementerian

Kesihatan Malaysia untuk mengurangkan tempoh menunggu di

semua fasiliti hospital termasuk Hospital Sibu adalah;

I. Demi meningkatkan mutu perkhidmatan dan rawatan kepada

pesakit , sebanyak 22 klinik sub-kepakaran diwujudkan dan

laksanakan secara lawatan berkala oleh doktor pakar dari

Hospital Umum Sarawak dan Hospital Kuala Lumpur;

II. Memperkenalkan laluan pantas atau special lane untuk Orang

Kelainan Upaya (OKU) dan Warga Emas untuk

mempercepatkan golongan-golongan ini mendapatkan rawatan

dan seierusnya mengurangkan masa meunggu;

iii. Mewujudkan sistern blok masa untuk temujanji pesakit di klinik­

klinik pakar. Melalui sistem ini, pesakit diberikan masa temujanji

yang spesifik untuk membolehkan mereka hanya datang ke

klinik pada masa yang ditetapkan bagi mengelakkan kesesakan

4



di klinik dan seterusnya mengurangkan masa menunggu

mereka untuk mendapatkan rawatan;

iv. Memberikan temujanji berasingan untuk ujian darah, x-ray dan

sebagainya sebelum tarikh temujanji berjumpa pegawai

perubatan. Ini dapat mengelakkan pesakit terpaksa menunggu

lebih lama sebelum berjumpa doktor; dan

v. Inisiatif Lean Healthcare merupakan satu inisiatif baru yang

diperkenalkan di mana ia melihat keseluruhan proses kerja dan

meningkatkan kecekapan proses dengan merighapuskan

langkah-Iangkah yeng membazir dan bukan penambah nilai. Ini

terbukti dapat mengurangkan proses masa menunggu pesakit,

antara contoh projek adalah di Hospital Sultan Ismail, di mana

ia dapat mengurangkan masa menunggu pesakit di Klinik

Pakar Ortopedik dari 125 minit kepada 90 minit.

Antara penambahbaikan yang telah dijalankan dalam inisiatif

Lean Healthcare termasuklan pelanjutan masa operasi di klinik­

klinik kesihatan berhampiran hospital, iaitu dari 5.00 petang

hingga 10.00 malam. Ini membolehkan pesakit untuk

mendapatkan rawatan bagi kes-kes tidak kritikal di klinik

kesihatan, sekaligus mengelakkan pesakit menunggu lama di

hospital.

5



Inisiatif ini akan dilaksanakan di semua hospital Malaysia ,

termasuk Hospital Sibu secara berperingkat.

KKM juga akan terus berusaha dari masa ke semasa untuk

meningkatkan mutu penyampaian perkhidmatan kesihatan kepada

rakyat, terutamanya dalam memastikan setiap pesakit menerima

rawatan yang berkualiti, efisien dan selamat.

6



SULIT

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,

PARLIMEN KETIGA BELAS

PERTANYAAN

DARIPADA

TARIKH

SOALAN (NO. 441

LlSAN

TUAN NIK MOHAMAD ABDUH BIN NIK

ABDUL AZIZ [ PASIR MAS - P~S ]

2 NOVEMBER 2015 (ISNIN)

Minta MENTERI BELlA DAN SUKAN menyatakan perancangan

Kementerian bagi meningkatkan pendedahan belia kepada ekonomi dan

politik yang menunjukkan skor rendah dalam Indeks Selia Malaysia

2015.

1 SULIT



SULIT

JAWAPAN

Yang di-Pertua,

1. Untuk makluman Ahli Yang Berhormat, antara punca domain

ekonomi menunjukkan skor rendah di dalam Indeks Belia Malaysia

2015 adalah kerana jaminan kewangan, bebas hutang, literasi

kewanqan, kebolehpekerjaan dan pengajian. Dengan itu, pihak

Kementerian Belia dan Sukan telah merancang dan melaksanakan

pelbagai inisiatif dalam meningkatkan tahap ekonomi belia

Malaysia dalam menghadapi cabaran ekonomi semasa dan masa

hadapan.

2. Manakala dari segi politik pula, pihak Kementerian telah

menyediakan ruang dan peluang dalam meningkatkan minat

golongan belia dalam bidang tersebut dan menyampaikan suara

belia dalam proses pembentukan polisi Negara terutamanya yang

berkait rapat dengan isu-isu belia dan pendedahan terhadap

seluruh jentera dan struktur politik.

Sekian, terima kasih.

2 SULIT



Soalan No : 45

PEMBERITAHU PERTANYAAN DEWAN RAKYAT

PERTANYAAN

DARIPADA

TARIKH

SOALAN

L1SAN

Y.B. DATO' DR. NIK MAZIAN BIN
NIK MOHAMAD [ PASIR PUTEH ]

2.11.2015

Dato' Dr. Nik Mazian bin Nik Mohamad [ Pasir Puteh ] minta
MENTERI PENDIDIKAN menyatakan adakah pihak Kementerian
bercadang untuk membina sekolah menengah agama berasrama penuh
di daerah Pasir Puteh memandangkan kepada tapak cadangan sekolah
telah diambil-milik oleh Kerajaan.

JAWAPAN

Tuan Yang di-Pertua ,

Untuk makluman Ahli Yang Berhormat, Kementerian Pendidikan

Malaysia (KPM) belum bercadang untuk membina sekolah menengah

kebangsaan agama (SMKA) berasrama penuh di kawasan Pasir Puteh,

Kelantan. Hal ini demikian kerana pada masa ini terdapat tiga (3) buah

sekolah agama bantuan kerajaan (SABK) dan 11 buah Kelas Aliran

Agama (KAA) khusus di daerah Pasir Puteh yang boleh menampung

keperluan pendidikan agama di kawasan tersebut. Oi samping itu, KPM

memberi keutamaan merancang pembinaan sekolah menengah harian

bagi keperluan pendidikan menengah di kawasan tersebut.

NO. SOALAN : 46

PEMBERITAHUAN PERTANYAAN BAGI JAWAPAN LISAN

MESYUARAT KETIGA. PENGGAL KETIGA.

PARLIM EN KETIGA BELAS.

MAJLIS MESYUARAT DEWAN RAKYAT

PERTANYAAN

DARIPADA

TARIKH

SOALAN

LlSAN

DR. KO CHUNG SAN [KAMPAR]

2 NOVEMBER 2015 (ISNIN)

Dr. Ko Chung Sen [Kampar] minta PERDANA MENTERI menyatakan

(a) Jumlah wang yang akan disuntik oleh PNB, Khazanah dan

KWAP untuk membiayai dana RM20 billion ValueCAP; dan

(b) Sama ada dana ini akan diperoleh daripada pinjaman atau

daripada rizab tunai masing-masing institusi tersebut, dan

sama ada dana atau pinjaman yang diberi ini akan dijamin

oleh Kerajaan.



JAWAPAN:

Tuan Yang di-Pertua,

Untuk makluman Ahli Yang Berhormat, syarikat ValueCAP Sdn

Bhd telah ditubuhkan di bawah Akta Syarikat 1965 pada 16 Oktober

2002. Objektif penubuhan syarikat adalah untuk menyumbang secara

positif kepada aktiviti pasaran saham tempatan di sarnpinq memberi

peluang kepada ValueCAP untuk melabur dalam syarikat-syarikat

tersenarai yang mempunyai asas kewangan yang kukuh serta prospek

pertumbuhan baik yang mana diniagakan pada nilai pasaran yang

rendah. Penubuhan ValueCAP pada masa tersebut ' kena pada

waktunya dan sejajar dengan seruan Kerajaan dalam mempromosi

pasaran saham yang lebih cekap di bursa saham tempatan dengan

peningkatan bilangan pelabur-pelabur institusi yang lebih besar yang

mana dapat mencerminkan nilai sebenar saham-saham di pasaran.

Dana RM20 billion bagi tujuan "Mandat Yang Diperbaharui" tersebut

akan diperuntukkan oleh pemegang-pemegang saham ValueCAP, iaitu

Khazanah Nasional Berhad ("Khazanah"), Kumpulan Wang Persaraan

- (Diperbadankan) ("KWAP") dan Permodalan Nasional Berhad ("PNB")

dengan matlamat mengambil peluang melabur dalam saham syarikat­

syarikat tersenarai di Bursa Malaysia "di bawah nilai" yang mempunyai

asas perniagaan kukuh dan mempunyai potensi pertumbuhan jangka

panjang .

Penyertaan ValueCAP di dalam pasaran domestik ini dijangka dapat

menyuntik dana institusi tambahan ke dalam pasaran dan seterusnya

meningkatkan kecairan di pasaran. Dengan mandat yang diperbaharui

ini dan dengan bertambahnya kecairan di pasaran serta minat dan

aktiviti pelabur-pelabur dalam pasaran saham tempatan, ianya dijangka

membolehkan syarikat-syarikat memperolehi modal secara lebih efisien

bagi membiayai keperluan pertumbuhan syarikat dalam jangkapanjang.

Amaun RM20 bilion tersebut akan dilaburkan secara berperingkat

bergantung kepada nilai saham semasa dan waktu yang sesuai. Ini

secara tidak langsung dapat menyumbang secara positif terhadap

kegiatan syarikat-syarikat di pasaran, dan terhadap pertumbuhan

ekonomi neqara amnya.

Seterusnya, suntikan dari pemegang-pemegang saham akan diberi

dalam bentuk bon dan dana kewangan luar atau bentuk permodalan lain

akan hanya dipertimbangkan dengan syarat ianya mendapat kelulusan

Lembaga Pengarah. Dana yang dilabur tidak bertujuan membantu

mana-mana syarikat, samada Bumiputera atau bukan Bumiputera.

Pelaburan yang dibuat adalah berpandukan falsafah pelaburan

berjangka panjang dan tidak semata mata untuk jangkapendek. lanya

berasaskan penilaian terperinci dan rapi terhadap prestasi kewangan

saham-saham syarikat dan tidak terhad kepada mana-mana syarikat

tertentu. Secara keseluruhannya, pelaburan yang dilaksanakan oleh

ValueCAP adalah merangkumi saham-saham syarikat di sektor

perbankan, industri pengguna, perkhidmatan, pembinaan, perladangan

dan hartanah. Pemilihan saham juga tidak berdasarkan sentimen dan

spekulasi , sebaliknya penekanan diberikan ke atas syarikat yang

mempunyai rekod perolehan yang kukuh dan konsisten, aliran tunai

yang stabil dan dipacu oleh Pengurusan yang baik dari segi tadbir urus

syarikat. Syarikat-syarikat yang memberikan pulangan dalam bentuk

dividen yang baik dan "defensif ' juga menjadi pilihan contohnya

"Malayan Banking Berhad", "United Plantation Berhad" dan juga syarikat-

3



syarikat di kalangan "pelaburan amanah hartanah" atau "REITs" yang

rata-ratanya memberikan pulangan dividen melebihi kadar 50/0 setahun.

Dana ini tidak akan diperolehi dari pihak Kerajaan dan tidak akan dijamin

sama sekali oleh pihak Kerajaan.

ValueCAP dianggotai oleh pengurus-pengurus pelaburan profesional

yang mempunyai rekod prestasi yang cemerlang baoi memastikan

objektif-objektif pemegang sahamnya tercapai. Ini adalah bagi

memastikan objektif jangka panjang mandat terpelihara dan menepati

garis panduan pelaburan yang ditetapkan oleh Lembaga Pengarah dan

Jawatankuasa Pelaburan yang independen dan bebas dari pemegang

saham.

Untuk makluman Ahli yang Berhormat, sejak tahun 2003 sehingga 2013,

ValueCAP mencatatkan prestasi kewangan yang cemerlang, dengan

pencapaian purata pulangan pelaburan ekuiti melebihi 16.3 peratus

setahun. Pada akhir tahun 2014, ValueCAP telah menghasilkan

keuntungan terkumpul berjumlah RM8.5 billion. Sebahagian besar

keuntungan yang dijana telah diagihkan kembali dalam bentuk dividen

kepada pemegang-pemegang saham ValueCAP berjumlah di sekitar

RM8.4 bilion.

Sekian , terima kasih.

MESYUARAT KETIGA, PENGGAL KETIGA
PARLIMEN KETIGA BELAS

PEMBERITAHUAN PERTANYAAN
DEWAN RAKYAT MALAYSIA

PERTANYAAN

DARIPADA

TARIKH

SOALAN

••

••

••

••

JAWAB LISAN

DATO' SRI TIONG KING SING
(BINTULU)

02.11.2015 (ISNIN)

48

Minta MENTERI KEMAJUAN LUAR BANDAR DAN

WILAYAH menyatakan:

(a) berapakah jumlah projek terbengkalai di bawah

Kementerian khasnya projek bekalan elektrik

dan air di Negeri Sarawak terutamanya Bintulu

dan apakah perancangan Kementerian untuk

menyempurnakan projek tersebut dan bila; dan

(b) apakah piawaian dan spesifikasi

ditetapkan oleh pihak Kementerian

yang

dalam

membina jalan raya dikawasan luar bandar.



JAWAPAN ••

Tuan Yang di-Pertua,

a) Untuk makluman Yang Berhormat, pelaksanaan

projek Bekalan Elektrik (BELB) dan Bekalan Air

Luar Bandar (BALB) di negeri Sarawak

dilaksanakan secara berperingkat dan

kebiasaannya mengambil masa antara 6 bulan -

24 bulan untuk disiapkan.

Berdasarkan rekod Kementerian, tiada projek

BELB yang terbengkalai di negeri Sarawak

khususnya di kawasan Parlimen Bintulu .

Sehubungan itu, Kementerian sangat mengalu­

alukan maklumat daripada Yang Berhormat

supaya projek yang didakwa terbenqkalal dapat

disiasat dan diambil tindakan.

Manakala bagi projek BALB pula, berdasarkan

semakan dengan JKR Sarawak, terdapat dua (2)

projek yang telah siap namun mempunya i

masalah pembekalan air di kawasan Bintulu iaitu

Projek Membina dan Menyiapkan Bekalan Air Luar

Bandar (BALB) ke Rh. Unjine, Rh. Robin, Rh.

Mudan, Rh. James Brooke, Rh. Chabi, Rh.

Banyang dan Projek Membina dan Menyiapkan

Bekalan Air Luar Bandar (BALB) Kawasan Tatau

(Fasa 2), Bahagian Bintulu yang mempunyai

masalah ketidakcukupan air dan juga masalah

tekanan air yang rendah.

Pihak JKR Sarawak telah mengenalpasti dua (2)

buah projek baharu yang perlu dilaksanakan untuk

mengatasi masalah ini. Salah satu daripadanya

ialah Projek Membina dan Menyiapkan BALB

Kawasan Tatau (Fasa 2), Bahagian Bintulu yang

kini dalam proses rekabentuk dan dijangka akan

dilaksanakan pada awal tahun 2016. Satu lagi

projek iaitu Projek BALB Sambungan Paip dari

pumping main Ulu Sebauh, Bintulu yang telah

disenaraikan untuk dilaksanakan dalam RMKe-11.

Walau bagaimanapun, pelaksanaannya adalah

tertakluk peruntukan yang diluluskan oleh

Kerajaan.



b) Untuk makluman Yang Berhormat, Program

Jalan Luar Bandar (JALB) yang dilaksanakan

Kementerian ini adalah bertujuan untuk

memperbaiki dan memperluaskan rangkaian

sistem perhubungan darat di kawasan luar

bandar. Di samping itu, ia juga merupakan

usaha yang berterusan ke arah

mempertingkatkan tahap keselesaan dan

keselamatan jalan raya dengan memperbaiki

dan menaiktaraf rangkaian sistem jalan raya di

kawasan luar bandar. Dalam hubungan ini, jalan

luar bandar akan dibina mengikut rekabentuk,

permukaan dan standard geometrik yang lebih

tinggi bagi memastikan tempoh boleh guna

yang lebih lama dan kos penyenggaraan yang

lebih rendah .

Manakala jalan raya sedia ada akan dlnalktaraf

kepada standard yang sama. Memandangkan

projek JALB merupakan projek jalan negeri

yang dibiayai menggunakan peruntukan

persekutuan, ianya dibina mengikut spesifikasi

dan piawaian Jabatan Kerja Raya (JKR) iait u Rl

(5 .0 meter lebar), R2 (5.5 meter lebar) dan R3

(6.0 meter lebar). Ini adalah bertujuan bagi

memastikan projek - projek tersebut boleh

didaftarkan dan disenggara di bawah sistem

MARRIS (Malaysia Road Registeration

Information System) apabila siap dilaksanakan

kelak.



NO. SOALAN : 49

PEMBERITAHUAN PERTANYAAN
DEWAN RAKYAT

PERTANYAAN

DARIPADA

TARIKH

SOALAN

LlSAN

Tuan Wan Hasnan Mohd Ramli
[DUNGUN]

2 NOV 2015 (ISNIN)

Tuan Wan Hasnan Mohd Ramli [Dungun] minta PERDANA MENTERI
menyatakan apakah hasil siasatan SPRM yang mengiktiraf RM2.6 Bilion
sebagai derma, sumber perolehan wang tersebut serta bagaimanakah
ianya dibelanjakan

1



JAWAPAN: YB DATa' SRI AZALiNA BINTI DATa' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pertanyaan ini akan di jawab

secara serentak bersama dengan pertanyaan-pertanyaan lain yang

rnernpunyai maksud yang sama pada tarikh yang akan ditetapkan

kemudian dalam persidangan kali ini juga.

Sekian . Terima kasih .

NO. SOALAN : 50

PEMBERITAHUAN PERTANYAAN
DEWAN RAKYAT

PERTANYAAN

DARIPADA

TARIKH

SOALAN

LlSAN

Dr Ko Chung Sen
[KAMPAR]

2 NOV 2015 (ISNIN)

Dr Ko Chung Sen [Kampar] rninta PERDANA MENTERI rnenyatakan:

a) sarna ada Bank Negara rnenyedari tentang pernindahan RM2.6 bilion ke
dalarn akaun peribadi Perdana Menteri dan siapa pernbayarnya; dan

b) sarna ada Bank Negara rnenyedari tentang pernindahan keluar wang
daripada akaun peribadi Perdana Menteri dan siapakah penerirnanya, dan
sarna ada pernindahan-pernindahan ini telah diteliti oleh Bank Negara dan

- SPRM untuk rnengesahkan tidak ada unsur rasuah atau pengubahan wang
hararn. '

JAWAPAN: YB DATa' SRI AZALINA BINTI DATa' OTHMAN SAID
MENTERI 01 JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pertanyaan ini akan di jawab

secara serentak bersama dengan pertanyaan-pertanyaan lain yang

mernpunyai maksud yang sama pada tarikh yang akan ditetapkan

kemudian dalam persidangan kali ini juga.

Sekian . Terima kasih.

NO. SOALAN : 51

PEMBERITAHUAN PERTANYAAN
DEWAN RAKYAT

PERTANYAAN

DARIPADA

TARIKH

SOALAN

LlSAN

Tuan Ramkarpal Singh all Karpal Singh
[ BUKIT GELUGOR ]

2 NOV 2015 (ISNIN)

Tuan Ramkarpal Singh all Karpal Singh [Bukit Gelugor] minta
PERDANA MENTERI menyatakan sumber dari mana datangnya dana
berjumlah lebih kurang RM2.6 bilion yang dikatakan didepositkan ke
adalam akaun peibadi YAS Perdana Menteri sepertimana yang dilaporkan
oleh akhbar Wall Street Journal pada Julai 2015

JAWAPAN: YB DATa' SRI AZALINA BINTI DATa' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pertanyaan ini akan di jawab

secara serentak bersama dengan pertanyaan-pertanyaan lain yang

mempunyai maksud yang sama pada tarikh yang akan ditetapkan

kemudian dalam persidangan kali ini juga.

Sekian. Terima kasih.

NO. SOALAN : 52

PEMBERITAHUAN PERTANYAAN
DEWAN RAKYAT

PERTANYAAN

DARIPADA

TARIKH

SOALAN

LlSAN

Dato haji Mahfuz bin Omar
[ POKOK SENA ]

2 NOV 2015 (ISNIN)

Dato haji Mahfuz bin Omar [Pokok Sena] minta PERDANA MENTERI
menyatakan apakah status dan hasil siasata SPRM ke atas isu yang
didakwa sejumlah RM2.6 bilion telah dimasukkan ke dalam akaun peribadi
Data Sri Najib di Ambank dan adakah RM40 juta daripadanya disalurka n
dari SRC International Sdn Bhd anak syarikat 1MOB.

1



JAWAPAN: YB DATO' SRI AZALINA BINTI DATO' OTHMAN SAID
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, pertanyaan ini akan di jawab

secara serentak bersama dengan pertanyaan-pertanyaan lain yang

mempunyai maksud yang sama pada tarikh yang akan ditetapkan

kemudian dalam persidangan kali ini juga.

Sekian. Terima kasih .

